
RESUMO  

Historicamente as mulleres foron discriminadas socialmente só pola súa condición de 

sexo. Isto trasladouse ao ámbito deportivo, onde todas elas quedaron relegadas das 

actividades físicas para cumprir coas nocións estigmatizadas instauradas. Emporiso, 

agora camiñamos cara un mundo máis igualitario e, por conseguinte, dez deportistas de 

alto nivel contarán a súa experiencia ao longo dunha reportaxe. Polo tanto, serán as 

protagonistas deste traballo as encargadas de facer un xuízo valorativo do panorama 

deportivo actual. Tamén será importante tratar a invisibilidade entre os propios deportes 

dende unha perspectiva burocrática, así como abordar as causas polas que os seus 

deportes se manteñen á sombra do hexemónico en España: o fútbol. Neste sentido, será 

fundamental e inevitable analizar o tratamento informativo que se lles atribuíu a cada 

unha delas no día que alcanzaron o seu maior logro competitivo. Así, tamén se poderá 

facer unha diferenciación xornalística a nivel autonómico e nacional. Por último, 

agregaranse outros temas de interese como é a saúde mental, futuro laboral, 

adestramentos e influenza da menstruación.  

Palabras clave: Xornalismo especializado, deporte, deportes minoritarios, mulleres, 

medios de comunicación, igualdade.   

 

RESUMEN  

Históricamente las mujeres fueron discriminadas socialmente solo por su condición de 

sexo. Esto se trasladó al ámbito deportivo, donde todas ellas quedaron relegadas de las 

actividades físicas para cumplir con las nociones estigmatizadas instauradas. Empero, 

ahora caminamos hacia un mundo más igualitario y, por consiguiente, diez deportistas de 

alto nivel contarán su experiencia a lo largo de un reportaje. Por lo tanto, serán las 

protagonistas de este trabajo las encargadas de hacer un juicio valorativo del panorama 

deportivo actual. También será importante tratar la invisibilidad entre los propios deportes 

desde una perspectiva burocrática, así como abordar las causas por las que sus deportes 

se mantienen a la sombra del hegemónico en España: el fútbol. En este sentido, será 

fundamental e inevitable analizar el tratamiento informativo que se les atribuyó la cada 

una de ellas en el día que alcanzaron su mayor logro competitivo. Así, también se podrá 

hacer una diferenciación periodística a nivel autonómico y nacional. Por último, se 

agregarán otros temas de interés como es la salud mental, futuro laboral, entrenamientos 

e influenza de la menstruación. 

Palabras clave: Periodismo especializado, deporte, deportes minoritarios, mujeres, 

medios de comunicación, igualdad.   

 

ABSTRACT  

Historically, women were discriminated against socially only because of their sex. This 

moved to the sports arena, where all of them were relegated from physical activities to 

comply with stigmatized notions established. However, we are now moving towards a 

more egalitarian world and, therefore, ten high-level athletes will tell their experience 

throughout a report. Therefore, the protagonists of this work will be responsible for 

making an evaluation of the current sports landscape. It will also be important to treat 

invisibility among sports themselves from a bureaucratic perspective, as well as 

addressing the causes why their sports remain in the shadow of the hegemonic in Spain: 

football. In this sense, it will be essential and inevitable to analyse the informative 

treatment attributed to each of them on the day they reached their greatest competitive 

achievement. Thus, a journalistic differentiation can also be made at the regional and 

national levels. Finally, other topics of interest will be added such as mental health, future 

work, training and influenza of menstruation. 

Keywords: Specialized journalism, sports, minority sports, women, media of 

communication, equality.    

1. Introdución 

1.1. Presentación e xustificación.  

O deporte é unha actividade cultural que vai moito máis alá dos beneficios para a saúde. 

Trátase dunha oportunidade de relacionar individuos de diferentes partes do mundo, de 

coñecer mellor o benestar persoal e adquirir novas capacidades e habilidades aplicables á 

vida cotiá. O deporte busca o éxito persoal e o seu desfrute tanto para exercelo como para 

velo. Non busca inimizades, a veces confundido coa rivalidade deportiva, e non se fixo 

para un colectivo selectivo. O deporte debe integrar e ser accesible para tódalas persoas 

por igual.  

 
Non obstante, isto non sempre foi formulado así. As mulleres, no panorama deportivo, 

sempre se viron supeditadas ao estereotipo e prexuízo tanto no ámbito escolar como na 

vida adulta. Nas súas orixes, o deporte non foi pensado para elas. Ademais, o problema 

incentívase cando o deporte que exercen non é hexemónico. É por iso que, por unha 

banda, o presente traballo trata de explicar a desigualdade que existe no deporte en canto 

ao xénero da persoa que o desenvolve. O segundo obxecto será o de facer visible outra 

realidade tamén silenciada, isto é, a disparidade que existe entre o tratamento dos 

diferentes deportes e o feito de que case todos eles quedasen á sombra do fútbol.  

A discriminación que se fomentou cara a figura feminina ao longo da historia propiciou 

actitudes, comportamentos e estereotipos aínda vixentes na nosa sociedade. Por iso, ao 

longo deste proxecto iremos contextualizando no pasado deportivo para indagar sobre as 

causas da desigualdade de xénero e das propias disciplinas deportivas. Na segunda parte, 

coñeceremos as historias de mulleres galegas que fixeron -e aínda están a facer- historia 

na súa especialidade. Analizaremos con elas o significado de ser muller no deporte e, 

tamén, formularán a súa visión máis persoal sobre o tratamento xornalístico en cada unha 

da súas disciplinas. Cómpre destacar que os medios de comunicación xogan un papel 

tremendamente importante no fenómeno da  futbolización e, polo tanto, da invisibilidade 

das demais doutrinas.  

Entón, o xornalismo deportivo tamén será froito de investigación, así como unha análise 

dos motivos deste comportamento. Resolveremos, pois, á pregunta de: Obedecen a 

demandas sociais ou censuran voluntariamente contidos que non se vinculan co fútbol? 

1.2. Obxectivos 

Este proxecto ten como finalidade a de dar visibilidade a tódalas mulleres galegas 

entrevistadas ao longo destes meses. É importante poñer en coñecemento as súas historias 

para entender o que o mundo deportivo se está perdendo ao ignorar os seus logros. Os 

seus esforzos e sacrificios tamén merecen o seu respectivo recoñecemento e a min, autora 

deste proxecto, apaixóname a idea de contribuír a dar novos pasos cara un xornalismo 

máis igualitario.  

Paréceme moi importante concienciar sobre a discriminación que hai nas informacións 

deportivas en canto ao xénero se refire. Dificilmente atoparemos noticias de deportistas 

masculinos vinculados á súa vida persoal ou constitución física. Sucede o contrario no 

caso das mulleres, onde a complexidade reside, precisamente, en que unha noticia 

mencione exclusivamente os méritos das profesionais polo seu traballo e implicación co 

deporte.  

Aínda que a sociedade evolucionou moito, a realidade é que queda moita pegada 

patriarcal do pasado sen resolver. Con este proxecto a finalidade é amosar todas esas 

cuestións abertas, que é o que está a fallar e, por último, reflexionar en como podemos 

seguir avanzando. O obxectivo final é que nos identifiquemos coas aptitudes sociais aquí 

presentadas e intentar, a partir de agora, erradicalas. As mulleres que participaron neste 

proxecto seguen aínda activas profesionalmente, polo que espero ferozmente poder ver 

os seus logros futuros nunha portada dun xornal sen connotacións machistas de por 

medio.  

Ademais de ser muller no deporte, tamén son importantes os deportes que exercen cada 

unha delas. É por iso que as entrevistas non foron cometidas ao azar, senón que hai unha 

xustificación nas súas seleccións. Nesta ocasión, ningunha delas practica fútbol. Como 

seguidora afeccionada desta actividade deportiva, nesta ocasión decidín afastarme dela e 

mirar coas lentes da realidade. 

Historicamente esta práctica, sen pretendelo, converteuse nunha especie de padrón, como 

se o deporte solo fose iso: fútbol. Entón, o propósito de prescindir desta actividade 

hexemónica non foi outro que o de poder concederlle a oportunidade a outras disciplinas 

de darse a coñecer, saber que está sucedendo en cada unha delas, atender as súas 

inquedanzas, aspiracións, reclamos e, sobre todo, xerar interese por consumilos. 

Por último, gustaríame que todo o traballo e esforzo dedicado nestes meses tivese 

transcendencia fóra do ámbito universitario. Contamos cunha riqueza de profesionais 

galegas impecable e, por iso -e contando co apoio de todas elas- o obxectivo final sería o 

de elaborar un proxecto real sobre as traxectorias das mulleres entrevistadas e recollelas 

nun libro ou reportaxe audiovisual. 

1.3. Metodoloxía e xustificación de estilo. 

Partimos dun contexto histórico sobre os diferentes aspectos que xa introducimos en liñas 

anteriores. Por conseguinte, tamén se realizou un estudo de campo para a elaboración dun 

marco teórico sobre situación previamente exposta. Unha vez que xa coñecemos máis 

sobre a situación da muller no deporte e da orixe da desigualdade entre as diferentes 

actividades, pasaremos a coñecer a historia das protagonistas deste traballo.  

Trátase dun total de dez mulleres as que foron entrevistadas, todas elas pertencentes aos 

diferentes deportes considerados minoritarios -profundaremos na diferencia entre este 

termo e o de minorizado- do ámbito galego. Cómpre destacar que todas foron galardoadas 

en numerosas ocasións pola súa práctica deportiva e pertencen -ou pertenceron- á elite 

profesional.  

Así mesmo, para a cuestión do tratamento dos medios de comunicación, tamén se realizou 

un estudo sobre os contidos deportivos que se publicaron nos medios o día que cada unha 

delas conseguiu algún distintivo. Con esta análise poderemos facer un xuízo final 

obxectivo sobre si existe pluralidade deportiva no xornalismo autonómico e no nacional. 

Así, ao remate deste traballo as lectoras coñeceran a historia de Lúa, Inés, Antía, Clara, 

Iria, Ainhoa, Saleta, Nuria, Susana e Lidia Parada e Lydia Pérez. 

En canto á xustificación de estilo, a miña inspiración estivo baseada no formato do libro 

de Cristina Villar chamado Pioneiras do deporte en Galicia. A autora ofrece un contido 

que denota dunha calidade impecable na súa investigación polos arquivos históricos. 

Precisou de sete anos para recoller os nomes de tódalas mulleres que marcaron un antes 

e un despois no panorama deportivo galego. Ademais, a maneira de explicar a 

información é moi áxil para reivindicar a situación das mulleres da época e, tamén, para 

explicar a evolución das distintas actividades deportivas que se practicaban na 

comunidade de Galicia.  

Por outra parte, o gran peso deste traballo residiu nas entrevistas e, polo tanto, a figura da 

xornalista Oriana Fallaci -que destaca precisamente por ser unha gran entrevistadora- 

tamén me axudou para a aprendizaxe neste xénero informativo. Por último, a biografía da 

xornalista Paloma del Río en Enredando en la memoria tamén me pareceu interesante 

para darlle unha tonalidade máis persoal a cada unha das historias.  

1.4. Documentación inédita 

A característica que fai este traballo diferencial é a de dispoñer a testemuña de dez 

mulleres que triunfaron no panorama deportivo a nivel nacional e internacional. Todas 

nos expoñen as súas experiencias dende unha perspectiva de xénero e nos invitan a 

coñecer en profundidade o seu deporte. Cada unha delas ten a súa propia historia, a súa 

propia loita e a súa correspondente reivindicación. Así, coas súas historias poderemos 

coñecer as necesidades ás que se enfrontan os seus deportes na actualidade. Por último, 

tamén contamos con reflexións baseadas na experiencia propia de verdadeiras 

profesionais, polo que resulta interesante entender a sociedade -dende o punto de vista 

deportivo- a través de voces que son experiencia.  

2. Contexto histórico  

2.1. Xornalismo especializado: Introdución ao deporte 

Non poderíamos falar de deporte nos medios si esta actividade non houbese evolucionado 

de xogo a deporte (López, 2005:35). De feito, as súas diferentes etapas leváronnos ao 

interese social que prevalece na actualidade. A medida que o deporte se construía e 

adaptaba, o xornalismo tamén o facía. Porén, a arte de ofrecer informacións deportivas 

non sempre se valorou como unha habilidade profesional e nas seguintes liñas saberemos 

o seu motivo. 

Pero antes, poñeremos en coñecemento as primeiras aparicións das informacións 

deportivas coñecidas. Entón, se falamos dos primeiros escritos que chegaron ata os nosos 

días dende tempos remotos, poderemos deducir que o cronista pioneiro de tódolos tempos 

foi o propio Homero coa súa distinguida obra La Iliada. O autor fixo nel unha descrición 

dos Xogos Funerarios establecidos por Ulises para honrar ao seu amigo Patroclo, onde 

describía a batalla e subliñaba tódolos detalles do encontro1. As características da súa 

redacción son moi similares ao que hoxe entendemos por crónica deportiva. 

En cambio, se nos desprazamos a tempos máis próximos á actualidade, agora si que 

poderemos afirmar que os contidos sobre as primeiras noticias deportivas foron sobre 

disputas locais e vencelladas á loita. Un dos casos máis coñecidos produciuse por un 

enfrontamento entre o cociñeiro Lord Smith co pasteleiro Duque de Bridge (López, 2005: 

37). Estes, mediante un combate de boxeo, decidiron saldar os seus problemas cunha 

aposta e medindo cadansúas destrezas. O suceso foi publicado e desencadeou no aumento 

de comentarios sobre o encontro e nun desquite cun terceiro enfrontamento. 

Gracias aos artigos que se escribiron sobre o pasteleiro e o cociñeiro, entre outros sucesos, 

Inglaterra iniciou a traballar inconscientemente cunha nova temática nas súas 

publicacións. Esta dinámica expandiuse por toda Europa e, deste modo, comezaron a 

aparecer os primeiros xornais especializados. Foi o caso do Journal des Haras en París2, 

no 1828, unha revista que abranguía contidos de hípica.  

 
1 La Ilíada (2003). p. 643. 
2 Os números que aínda se conservan da revista Journal des Haras están dispoñibles en liña en Gallica. 

https://gallica.bnf.fr/ark:/12148/cb327998185/date

Precisamente, na súa publicación do 1 de abril de 18283 falábase da influencia que 

exerceu o país anglófono sobre o desenvolvemento das informacións deportivas na nación 

francesa.  

“Os deportes son un dos obxectos preferidos polos ingleses. Pola palabra 
deporte, cuxo equivalente non existe na nosa lingua, e cuxo significado en 
inglés non é moi preciso, desígnanse a caza, as carreiras, as pelexas de 
boxeadores... É dicir, tódolos exercicios que finalmente poñen en xogo a 
forza, a habilidade ou axilidade, ou ben a homes ou animais”. Auguste de 
Rochau, 1828, Journal des haras, des chasses et des courses de chevaux. 

 

Tamén o medio de información xeral The New York Journal decidiu dar un paso ao fronte 

e converterse no protagonista dunha das decisións máis importantes para o xornalismo 

deportivo: introducir nas súas páxinas as primeiras noticias sobre carreiras de cabalos 

(Sainz de Baranda, 2013:32). O xornal tivo moito éxito e foi entón, en 1895, cando 

obrigou aos seus rivais a facerlle un espazo a este tipo de informacións (López, 2005:37).  

Así foi como se expandiu o formato a outros medios de comunicación. Ademais, neste 

contexto, apareceu a radio e replicou a idea de informar sobre deporte. Non obstante, a 

diferenza da prensa, o modelo radiofónico tamén gozaba coa vantaxe de proporcionar a 

retransmisión inmediata de cada encontro.  

Neste novo contexto, o 2 de xullo de 1921 duascentas mil persoas escoitaron a 

retransmisión da emisora KDKA4. O motivo foi o combate de boxeo norteamericano que 

se disputou entre Jack Dempsey e Georges Carpentier. Curiosamente, o éxito de audiencia 

foi grazas a unha emisora pirata que provocou a expansión da noticia e que foi destruída 

na metade do último asalto (López, 2005:164).  

Malia todo isto, para a radio non foi doado abrirse ao panorama deportivo. Trala primeira 

transmisión lanzada polo italiano Guillermo Marconi, foron moitas as frecuencias que 

foron aparecendo e todas elas buscaban transmitir as exclusivas en tempo real. No caso 

do deporte sucedía que os organizadores prohibían a entrada a xornalistas nas instalacións 

ou ben tiñan que pelexarse entre elas para mercar a exclusividade da noticia (López, 2005: 

40).  

 
3 Recuperado de: https://gallica.bnf.fr/ark:/12148/bpt6k6528206m, p. 84. 
4 KDKA foi unha das primeiras emisoras en facer transmisións regulares. Esta radio norteamericana naceu 
en Pittsburg cubrindo as eleccións presidenciais no ano 1920.  

https://gallica.bnf.fr/ark:/12148/bpt6k6528206m

Polo tanto, a loita pola supremacía informativa foi innegable, incluso para os contidos 

deportivos. Neste caso, o persoal da competencia tiña que ser resolutivo e atopar puntos 

estratéxicos de visión para exercer o seu traballo. No 1930, ocorreu que a CBS tivo que 

instalar a emisora no tellado dunha igrexa próxima ao estadio despois de que a radio NBC 

pagase pola exclusiva informativa (López, 2005:164). 

Con todo, a radio conseguiu facerse un oco e tiveron unha época de incesable expansión, 

onde tódalas súas programacións ocupaban gran parte das informacións. Conseguiron 

estandarizarse e, agora, ademais de obter recoñecemento nos boletíns informativos, tamén 

se crearon moitos programas especializados que copan os primeiros postos, tanto nas 

franxas nocturnas como nas fins de semana (Rojas, 2011:28). 

Logo de que John Logie Baird conseguise transmitir as primeiras imaxes nunha pantalla 

en 1926, introducirse no panorama deportivo foi máis doado para a televisión. Coa 

aparición dos Xogos Olímpicos de Berlín en 1936, as cadeas de televisión decatáronse 

dos grandes beneficios que producía o deporte e decidiron apostar por un incremento de 

produción de noticias nesta área (López, 2005:40).  

Unha das principais innovacións coas que contaba a televisión era a capacidade para 

chamar a atención dos espectadores unificando a instantaneidade das informacións da 

radio con contidos visuais. Así, ata os días actuais, o deporte comezou a ser tan 

demandado que se acabou convertendo nun dos temas xornalísticos fetiche para as cadeas, 

especialmente os partidos de fútbol (Rojas, 2011:29).  

Por último, cómpre destacar como fenómeno de innovación a aparición do primeiro titular 

deportivo que ocupou a primeira páxina dun xornal. Esta foi a noticia sobre o boxeador 

Gene Tunney despois do seu triunfo en Filadelfia contra Jack Dempsey o 24 de setembro 

de 1926 no The New York Times. Ademais, a súa publicación constaba de cen columnas 

e unha fotografía sobre o vencedor logo da vitoria (López, 2005:39). 

2.1.1. Aparición do xornalismo deportivo en España 

En España, a primeira aparición da prensa dedicada integramente ao deporte foi El 

Cazador en 1856. Consistía nunha revista creada pola Armería Barcelonesa, pero non 

durou máis de dous anos (Spà, Jones, de Moragas, 1996:41). Nos seus artigos buscaban 

defender os dereitos dos cazadores e informar sobre as leis de caza, mais o seu obxectivo 

era moi diferente das publicacións deportivas vindeiras.  

Ademais da caza, outro deporte do que se comeza a publicar contido con asiduidade é o 

“velocipedismo” -nome co que se designaba ó ciclismo- cuxo primeiro xornal foi El 

Pedal, publicado en Huesca no ano 1869 (Sainz de Baranda, 2013:34). Outros que tamén 

destacaron na época foron La Bicicleta en 1896, Los Deportes5 en 1897, Barcelona Sport 

no 1901 e Olympia no 1905 (Spà, Jones, de Moragas 1996; Sainz de Baranda, 2013).  

En cambio, se nos movemos á primeira pegada que conservamos dun diario deportivo 

español aínda vixente, este será El Mundo deportivo. Trátase dun medio que nace como 

semanario en 1906 e pasa a xornal no 1929. Seguidamente, aparecen As e Marca, en 1932 

e 1936 respectivamente. Mais estes últimos aparecen nun contexto histórico de conflito 

nacional, polo que a información estaba moi mesurada (López, 2005).  

Neste marco temporal tamén xorden as chamadas La Hoja de los Lunes6. Recibiron este 

nome aqueles xornais que editaban as asociacións provinciais da prensa de España, pois 

eran os únicos autorizados para publicar os luns. Así mesmo, La Hoja de los Lunes era 

tamén o principal ingreso económico destas asociacións.  

Recollía a exaltación patriótica do réxime que gobernase e de contidos bélicos, ademais 

de informacións deportivas que se xeraran tralo descanso dominical (Caldera, 2006:6). 

De feito, tomando como mostra La Hoja de los Lunes da provincia de Pontevedra7, 

podemos observar como a tendencia das informacións deportivas se inclina 

maioritariamente ás futbolísticas; ocupan, como mínimo, dúas das páxinas do xornal. A 

nova norma decretada por Primo de Rivera en 1926 desaparece definitivamente no1986 

ao autorizar novamente a publicación da prensa os luns. 

Así, o período da ditadura española influíu moito nas bases do estado mental da sociedade 

e, tamén, no modo de facer xornalismo. Mais coa entrada da democracia en España todo 

volve a mudar e no final da década dos 90 irrompe un novo fenómeno que revolucionará 

as bases da vida social en todo o mundo.  

Trátase das primeiras aparicións e evolucións tecnolóxicas, pois obrigaron ao xornalismo 

a reorientar o seu modo de traballar. No caso das informacións deportivas, as primeiras 

intencións xa se apreciaban en 1998, durante o Mundial de fútbol, cando a axencia de 

 
5 Un dos medios que pasou á historia do panorama deportivo catalán porque Hans Gamper incluíu unha 
nota que propiciou a creación do F.C. Barcelona.   
6 Definición recollida da Biblioteca da Asociación de Prensa de Madrid.  
7 Dispoñible tódolos números na Biblioteca Dixital de Galicia. 

noticias Reuters utilizou un sistema dixital de transmisión co que as fotografías do evento 

deportivo chegaban en sete minutos aos diarios (López, Pereira, Gago, 2007:84).  

Para entender o motivo polo cal a revolución dixital cambiou o paradigma social, cómpre 

entender previamente os principios nos que este se fundamenta. Así pois, para o 

catedrático Antonio Rodríguez de las Heras (2007:13) o concepto de rede ten tres 

propiedades que a caracterizan. Estas son son: ubicuidade, deslocalización e densidade.  

Para o primeiro termo explica que na rede desaparece a distancia como afastamento; para 

o segundo que a coincidencia espazo-temporal é prescindible; para a última, engade que 

a rede somérxese nos incesantes fluxos de información. Ademais, sinala o autor, o espazo 

dixital tivo unha creación relativamente recente, pero que causou -e aínda está causando- 

efectos a un ritmo moi acelerado na sociedade.  

Polo tanto, a década do século XX e o que levamos de século XXI son o marco temporal 

no que se desenvolve o novo xornalismo coas súas correspondentes novas formas de 

comunicar (Rubio, 2007:33). Neste contexto tamén aconteceu a chamada migración 

dixital nos diferentes aspectos sociais, pero fundamentalmente na información 

(Rodríguez de las Heras, 2007:14).  

O século XX foi o impulso definitivo que estaba buscando o xornalismo. Cos avances 

tecnolóxicos chegaron os cambios nas estruturas sociais, o que impulsou o avance das 

ciencias e das artes. Nesta mutación radical tamén se veu atrapado enormemente o 

deporte, pois tivo que  integrarse en tódalas áreas por intereses económicos, en vez de 

polas propias prácticas deportivas (López, 2005:33). 

Antonio García Jiménez (2007, 134) explica que o xornalismo conseguiu motorizarse e 

adaptar as súas características ás necesidades da sociedade. As persoas desencadearon un 

modelo de consumo baseado no big data, polo que os contidos precisan de linguaxes 

especializadas. Ademais, o modo de entender as estruturas e as descricións das 

información adquiren unha gama de complexidade informática que vai dende as bases de 

datos ata as relacións de contido.  

No caso do deporte, podemos mencionar  o estándar aberto SportsML, que centra a súa 

linguaxe en obxectos vinculados ao mundo do deporte cun alto nivel de profundidade. 

SportsML é un modelo de intercambio de datos moi intuitivo á par de usado. É utilizado 

por empresas como a BBC e incorporar metadatos que aluden ao deporte que se trate, ao 

evento, calendarios e outros moitos factores. 

Este traballo complétase cando se establecen as respectivas relacións de contido. Polo 

tanto, cando unha xogadora de fútbol é fichada por un dos grandes equipos da liga 

española, a nova pódese vincular con outras informacións relacionadas coa xogadora: a 

súa traxectoria, outro caso que teña unha similitude no contrato adquirido ou 

informacións sobre o propio club.  

Para o xornalismo especializado trátase dunha nova ferramenta de relación de contido 

que é perfecta para o seu éxito inminente. Mais á marxe dos xornais convencionais e 

especializados, a irrupción do xornalismo dixital foi capaz de integrar nun único discurso 

tódalas formas narrativas de texto e audiovisuais; foi quen de reformular novos formatos 

para proporcionar información especializada en internet, como o nacemento de blogs 

profesionais (Rojas, 2011:33).  

Tamén as páxinas xornalísticas conviven con outras alleas que serven como fontes fiables, 

pero que ao mesmo tempo son rivais de contido xa que tódalas persoas poden acceder a 

elas. Están xestionadas por equipos, federacións, empresas, fundacións e, incluso, propios 

deportistas que ofrecen información de primeira man sobre as súas respectivas 

modalidades e competicións (Rojas, 2011:33).  

Os contidos deportivos profesionais foron evolucionando cara unha condición de 

dependencia dos medios de comunicación, e isto foi recíproco. O feito que sentenciou a 

correlación entre ambos foi o vínculo que se estableceu co chamado deporte de 

espectáculo, acrecentado polos millonarios ingresos de publicidade que se crearon a costa 

destas actividades físicas (Caldera, 2006:5).  

O interese polas noticias deportivas son unha evidencia bastante clara cando analizamos 

estatísticas dos contidos máis buscados en internet.  Ademais, os datos amosan a 

hexemonía do fútbol sobre o resto de disciplinas. No segundo posto de contidos máis 

buscados en Google 2021 áchase o termo “Eurocopa”, seguido de “La Liga” que ocupa 

unha terceira posición e “Real Madrid” a cuarta. Baixo a pregunta encabezada polo termo 

“Cuándo”, Google Trends rexistra na primeira posición de 2021 “Cuándo juega España” 

e na cuarta posición “Cuándo juega el Madrid”. Nas presididas co pronome “Cómo”, a 

terceira e cuarta posición, respectivamente, ocúpana “Cómo va el Madrid” e “Cómo va 

España”. Por último, os usuarios buscaron con maior frecuencia “Por qué se va Messi”8 

na preguntas de “Por qué”.  

Entón, rescatando unha oración do profesor Alcoba López (2005, 74), podemos concluír 

que o xornalismo deportivo é na actualidade o xénero específico mais requirido. Ademais, 

a aparición de internet supuxo a masificación de páxinas de informacións deportivas cun 

grao de especialización cada vez máis elevado. Polo tanto, tamén xurdiu unha nova 

competencia para os medios convencionais coa que aínda seguen loitando.  

2.2.A aparición das mulleres no panorama deportivo 

Todas e todos nós tivemos a sorte de nacer e crecer nunha etapa onde a muller xa 

desenvolvía certas actividades deportivas, aínda que as súas condicións foran -e aínda 

son- moi mellorables. Por iso, para que chegasen a ter un pequeno oco nas actividades 

profesionais, primeiro tivo que cambiar, relativamente, a mentalidade social.  

Cos Xogos de Olimpia, na antiga Grecia, comezan as primeiras aparicións do deporte 

como actividade física vinculada á educación do espírito. Isto viña a significar que o corpo 

atlético heleno formaba parte da propia cultura e, polo tanto, tódolos participantes ían 

espidos (Sesé Alegre, 2008).  

Nestes primeiros Xogos de Grecia, situámonos na época clásica, onde o veto á muller era 

unha norma severa. As mulleres non podían participar e tampouco asistir ao evento. É 

máis, o incumprimento destes criterios suporía a pena de morte para elas (García, 2018: 

28). Sobre a non participación das mulleres, nin sequera como espectadoras, houbo 

infinitas teorías. Por exemplo, Loaiza (2019, 17) explica no seu libro que os helenos tiñan 

a orde de lanzar por un acantilado a tódalas mulleres que se atrevesen a observar os 

Xogos, segundo o réxime vixente da época.  

Tamén Fernando García Romero (2005) recolle nun artigo a pasaxe do xeógrafo grego 

Pausianas explicando a que sería a primeira toma de contacto das mulleres co deporte. 

Trátase da celebración dos Xogos Hereos, que se facían en honor á deusa Hera cada catro 

anos e tiñan lugar en Olimpia.  

Pausianas describía estes xogos como unha carreira pedestre de 160 metros organizado 

por 16 mulleres -encargadas de tecer un peplo a Hera-  e ao que podían presentarse 

 
8 Datos extraídos da análise Año en búsquedas 2021 elaborado por Google Trends.  

mulleres de tódalas idades. Porén, tiñan marcadas unhas pautas para participar na carreira, 

e estas eran:  levar o cabelo solto, vestir unha túnica ata os xeonllos e ensinar soamente o 

ombro dereito ata o peito. Ás gañadoras concedíaselles unha coroa de oliveira e parte da 

vaca sacrificada a Hera.   

Neste mesmo contexto, coa aparición da lexislación de Licurgo, as mulleres podían 

participar nalgunhas probas atléticas -como lanzamento do disco-, mais nestes casos os 

atenienses nomeaban ás mulleres como “farinomeridas”, por ser impropias para elas 

(Soneira, 1994:28). Polo tanto, a excepción dos Xogos Hereos, as normas en Grecia 

resumíanse en: participantes varóns e veto á muller no recinto da competición.  

Volvendo a José María Sesé Alegre (2008), este dicía que resulta raro para o intelectual 

actual que os inventores da democracia non deixaran asistir ás mulleres aos Xogos. Mais 

así era. Supúxose que a norma se establecera porque os homes ían espidos. Pero, en 

realidade, o autor explica o motivo polo que esta xustificación carece de sentido.  

“A norma de que tódolos participantes debían ir espidos foi posterior á 
prohibición da asistencia da muller e, incluso, máis ben sería ao contrario: 
van espidos para que se vexa que son homes no pleno sentido da expresión”.  

Non obstante, na época moderna, as mulleres comezan a incorporarse de maneira lenta e 

desigual ás prácticas deportivas. O condicionante económico afectáballes 

particularmente, pois só tiñan acceso aquelas que pertencían a unha clase social alta. 

Tamén influía, por suposto, o deporte do que se tratase, é dicir, que fosen estéticos e de 

pouca violencia (Gandarillas, Bartolomé, Gómez, Bengoechea, 2010:12). 

Tempo despois, o deporte moderno chega a Europa da man de Pierre de Coubertin e o 

seu Movemento Olímpico. En 1894 celébrase en París o primeiro Comité Olímpico 

Internacional formado por doce membros elixidos polo mesmo fundador. Coubertin 

presentou os Xogos como un acontecemento internacional que debe ter por finalidade a 

superación do deportista.  

Deste modo, o 6 de abril de 1896 convocáronse por primeira vez na historia os Xogos 

Olímpicos na cidade de Atenas. Entre as normas que se acordaron, atopábase unha que 

decretaba explicitamente que as mulleres non podían participar no evento. Isto provocou 

o descontento de moitas deportistas, as cales reclamaron o seu dereito para a seguinte 

celebración. E así foi como catro anos despois, nos segundos Xogos de París, as mulleres 

puideron participar, por primeira vez na historia, na competición deportiva (Soneira, 

1994:35).  

Non obstante, o número de competidoras era ínfimo e así o demostraban as cifras dos 

Xogos de Londres do 1908. A pesar de que os documentos engrandecesen estes Xogos 

por ser a primeira vez que participaban os cinco continentes, a realidade era que ese logro 

de igualdade non se vía reflexado cando se soubo que de 29 disciplinas as mulleres só 

podían participar en catro (Soneira, 1994:36). 

Para o fundador, o deporte era mundial e ningunha nación tiña dereito a monopolizalo. 

“Os deportes deben ser tratados en pé de igualdade, sen preocuparse polos caprichos da 

opinión”, expoñía Pierre de Coubertin en 19259. Resulta paradoxo, pois esa mesma 

igualdade non se percibía nos seus escritos de opinión sobre o xénero da persoa deportista: 

“Unha pequena Olimpíada femia ao lado da gran Olimpíada macho. Cal 
sería o seu interese? Os organizadores están xa sobrecargados, os prazos son 
xa demasiado curtos, as dificultades de aloxamento e clasificación son xa 
formidables, os gastos tamén son xa excesivos, e habería que duplicar todo 
isto! Quen querería facerse cargo? Nada práctico, nada interesante, nada 
estético, e non tememos en engadir: incorrecto; tal sería dende o noso punto 
de vista esa Olimpíada feminina”. Pierre de Coubertin, Revue Olympique, 
nº79, 1912, pp. 109-11910. 

 

A pesar da incesante actividade do francés para que as mulleres non participasen nos 

Xogos, cómpre destacar que a Federación de Sociedades Deportivas Femininas de 

Francia combateu activamente contra as súas premisas. Grazas a isto, a organización -da 

man de Alice Milliat e Jeanne Brule- conseguiu que as mulleres puidesen participar nos 

Xogos Olímpicos (López, 2017). 

España foi un dos países que imitou estas tendencias estereotipadas sobre as actividades 

que podían exercer as competidoras femininas. Porén, unha das pioneiras en romper con 

estes estigmas sociais e impulsar o deporte feminino foi Teresa Castellanos de Mesa. Ela, 

situámonos nun marco temporal entre 1833 e 1866, foi a primeira profesora española de 

ximnasia durante o reinado de Isabel II e reivindicou a educación física nos colexios de 

nenas mediante a esgrima (Loaiza, 2019:41).  

 
9 Müller Norbert, Schantz Otto, Lecturas selectas de Pierre de Coubertin, p. 637. 
10 Recuperado en: 
[https://www.estudiosolimpicos.es/phocadownloadpap/Lecturas%20Selectas%20Pierre%20de%20Couber
tin%20espanol%20completo.pdf]. 

https://www.estudiosolimpicos.es/phocadownloadpap/Lecturas%20Selectas%20Pierre%20de%20Coubertin%20espanol%20completo.pdf
https://www.estudiosolimpicos.es/phocadownloadpap/Lecturas%20Selectas%20Pierre%20de%20Coubertin%20espanol%20completo.pdf

Xa en 1924, as españolas Lili Álvarez e Rosa Torras tamén fixeron historia ao resistirse 

ás intencións de limitar a práctica do deporte ás mulleres por parte do fundador dos Xogos 

Olímpicos.  

Así, asistiron a París e, por conseguinte, a polivalente Lili Álvarez abandonou os patíns 

para converterse na primeira tenista española de repercusión11. Ademais, nese mesmo 

ano, Lili tamén se impuxo a tódolos adversarios masculinos e gañou o Campionato de 

Automobilismo de Cataluña.  

Lili e Rosa foron as primeiras olímpicas españolas nuns xogos nos que había apenas 135 

mulleres inscritas. Rosa Torras, pola súa parte, competiu nas tres categorías de tenis: 

individual, en parellas con Lili Álvarez e en mixto con Ricardo Saprissa. Aínda que nos 

Xogos de París non se fixo con ningún distintivo, a tenista foi campioa de España en nove 

ocasións no club RCT Barcelona12.   

Antes de 1970, as mulleres estaban totalmente excluídas a nivel mundial de prácticas que 

precisaban de esforzo físico, como era a automoción ou a carpintería. De feito, as escolas 

profesionais tiñan límites de admisión para o xénero feminino, a excepción de cargos 

como a ensinanza, enfermaría, traballo social ou biblioteconomía (Lopiano, 2000). As 

mulleres estaban condenadas a exercer profesións nas que puidesen destacar a súa 

delicadeza, emocións ou tarefas domésticas, noutras palabras, a demostrar a chamada 

tradicionalmente feminidade13.  

Polo tanto, todas aquelas que lograsen ingresar en plans pensados para homes, entre eles 

todo o  relacionado co deporte, riscaban de someterse a un acoso sexual manifesto. Por 

iso, as primeiras practicantes foron mulleres que pertencían á elite social -

fundamentalmente aristocracia e burguesía- e realizaban as actividades en equipos 

privados. En realidade, podían considerarse obxecto de reclamo publicitario, onde o único 

que se resaltaba era a súa estética ou a moda da época. O factor deportivo quedaba nun 

segundo plano14.  

 
11 Ciriza A., (2021, 17 maio): ‘The Señorita’, mucho más que una pionera, El País. Dispoñible en: 
https://elpais.com/especiales/2021/pioneras-del-deporte/lili-alvarez/ 
12 Luque X., (2022, 7 xaneiro). Rosa Torras, la primera olímpica española. La Vanguardia. Dispoñible en: 
https://www.lavanguardia.com/deportes/olimpiadas/20220107/7971864/rosa-torras-lili-alvarez-paris-
1924.html  
13 García, M., (1990). Mujer y deporte. De las pioneras a los años 80 (1ªed). Ministerio de Sanidad, 
Servicios sociales e Igualdad, p. 8. 
14 ídem. 

https://elpais.com/especiales/2021/pioneras-del-deporte/lili-alvarez/
https://www.lavanguardia.com/deportes/olimpiadas/20220107/7971864/rosa-torras-lili-alvarez-paris-1924.html
https://www.lavanguardia.com/deportes/olimpiadas/20220107/7971864/rosa-torras-lili-alvarez-paris-1924.html

Volvendo á actividade deportiva e cultural dos Xogos Olímpicos, esta impúlsase grazas 

á rivalidade de nacións durante o período de entreguerras. Ulteriormente, o deporte 

democratízase coa firma da Carta Europea do Deporte para Todos -firmado por un total 

de 21 países no 1975-, no que se proclama o deporte como un dereito das persoas 

(Cubillas, 2015).  

Mais o adoutrinamento da designada “feminidade” aínda seguía presente. De feito, estes 

dogmas xa se apreciaban nos arquivos ilustrativos da historia española, recollidos no libro 

gobernamental Mujer y Deporte. De las pioneras a los años 80.  Se analizamos os 

vestiarios das deportistas nestas imaxes, tódalas mulleres debían facer deporte con saias 

longas ou medias, cubrindo a totalidade do seu corpo. E non só destaca iso, senón que 

tamén vestían con lazadas nas cabeleiras, pendentes e demais complementos que, pese ao 

incómodos que resultan para facer prácticas deportivas, todas elas os levaban para 

cumprir co socialmente aceptado.   

Figura 1 / Fonte: Mujer y deporte. De las pioneras a los años 80 (1990). 

Nos anos vinte parece que a situación para as mulleres vai mellorando. Cómpre destacar 

o ano 1924, xurdiron as primeiras participacións de mulleres españolas e nos Xogos 

Olímpicos conseguen inscribirse máis de 100 atletas (Soneira, 1994: 37). Tamén dentro 

do propio país comezan a aparecer equipos deportivos femininos de alto nivel como 

Barcelona ou Madrid.  

Nestes anos de liberación comezáronse a romper con algúns estereotipos debido á 

instauración da República. Un caso eran vestiarios que estaban obrigadas a levar e 

pioneira de cambiar este modelo social foi a Sra. Pons, campioa de  España en tenis de 

1934. Ela empezou a introducir a moda do pantalón corto nas mulleres para competir 

(García, 1990:37; Soneira, 2004:37).  

 
             Figura 2 / Fonte: Mujer y deporte. De las pioneras a los años 80 (1990).  

 

Outro suceso relevante neste contexto temporal foi a aparición dunha plataforma 

deportiva feminina chamada Club Feminí i d’Esports. Foi fundada en 1928 por mulleres 

da burguesía catalá e foron quen de marcar un avance histórico na competición española 

(Loaiza, 2019:30). Non obstante, algúns valores que inculcaban ían en consonancia cos 

sistemas simbólicos da época. Así, un dos fundamentais era ensinar a facer prácticas 

deportivas só no período da xuventude e abandonando despois de contraer matrimonio. 

Tamén era importante non entrar na exaltación excesiva do esforzo muscular, pois non 

resultaba estético e podía derivar no marimachismo deportivo (García, 1992). 

Mais o Club Feminí i d’Esports nunca agochou o seu compromiso social e ideolóxico. De 

feito, participou na organización antifascista como protesta aos Xogos Olímpicos da 

Alemaña nazi, xa que non puideron celebrarse a causa do alzamento militar contra o 

goberno da República e o estalido da Guerra Civil (Loaiza, 2019:31).   

Malia disto, aínda seguían cousificadas pola mentalidade social e a chegada do 

Franquismo incentivou a debilidade dos dereitos das mulleres. Noutras palabras, co 

estalido da Guerra Civil no 1936, todo o avanzado viuse reprimido de novo (García, 

1990). Por conseguinte, a educación física para as mulleres estivo estritamente limitada 

ás condicións biolóxicas e ideas relixiosas (Latorre, 2007).  

De feito, as actividades físicas das mulleres quedaban reducidas concretamente á 

ximnasia educativa, actividades rítmicas, natación, baloncesto e balonvolea. Polo tanto, 

actividades como o atletismo ou outras consideradas “masculinas” quedaban prohibidas 

para elas (García, 1990:48). Volven a condenar ás mulleres no deporte e continúan a 

educalas para non seren “marimachos”.  

Nos anos 70 chega a democratización e, por primeira vez, o deporte desvincúlase da 

política e pasa a ser un dereito da cidadanía recollido pola Constitución 197815, aínda 

vixente. É por iso que, a partir desta década, o deporte feminino consegue a súa verdadeira 

expansión (Soneira, 1994: 45). De feito, dez anos despois as mulleres podían acceder 

practicamente a tódalas modalidades deportivas, pero aínda estaban presentes moitos 

prexuízos sexistas.  

Nas seguintes décadas os organismos nacionais e internacionais comezaron a promover 

o avance pola igualdade en tódolos sentidos. Así, a venezolana Flor Isava Fonseca foi a 

primeira muller en formar parte da xunta directiva do Comité Olímpico Internacional -

COI- en 199016.  

Catro anos despois, tamén se convocou a primeira Conferencia Internacional sobre a 

Muller e o Deporte (Salido, 2020:177). Nesta ocasión, o encontro tivo lugar en Brighton, 

Reino Unido, entre o 5 e 8 de maio. A súa finalidade era emendar os desequilibrios por 

cuestións de xénero no deporte.  

Foi organizado polo Consello Británico do Deporte e o Comité Olímpico Internacional, 

e promulgaron a histórica Declaración de Brighton17. Nela rexistraron os principios para 

incrementar a participación feminina no deporte a tódolos niveis. A importancia deste 

 
15 Neste artigo (art. 43.3) da Constitución Española garántese o fomento da educación física e o deporte.  
16 Flor Isava tamén foi a primeira muller en optar a unha vicepresidencia, pero non tivo éxito nesta 
candidatura.  
17 A esta Declaración está adscrita o Consello Superior de Deportes de España, comprometéndose a 
establecer os principios decretados en 1994 como unha folla de ruta referente en materia de Muller e 
Deporte. Así mesmo, tamén promulgaron o Manifiesto por la Igualdad y la Participación de la Mujer en 
el Deporte para traballar as trabas deportivas por cuestión de xénero. 

documento reside en ter rexistrado os dez puntos fundamentais que deben cumprir tódalas 

organizacións gobernamentais e non gobernamentais ás que vai dirixida.  

Ademais da equidade e igualdade na sociedade e no deporte, a Declaración destaca unha 

maior accesibilidade ás instalacións, incentivar a participación das nenas nas actividades 

do ámbito escolar, favorecer as necesidades específicas das deportistas de alto 

rendemento, desenvolver programas que permitan o ingreso de mulleres nos altos cargos 

deportivos ou a creación de políticas para promover o éxito destes principios de 

igualdade.  

 

O documento sobre a Declaración de Brighton actualizouse no 2014 baixo a rúbrica A 

Declaración de Brighton Más Helsinki 2014 sobre a Muller e o Deporte18. Modificouse 

ante a necesidade de condensar nun mesmo texto tódalas regulacións, cartas e 

declaracións de ámbito nacional e internacional (Busquets, 2020:100). 
 

A pesar de que comezaron a dar novos pasos cara unha sociedade máis igualitaria, non 

foi ata o ano 2012, nas Olimpíadas de Londres, cando se presenciou unha cifra máis ou 

menos equilibrada entre o número de participantes homes e mulleres dentro das 

competicións. De feito, a balanza non foi exactamente igual entre uns e outras ata as 

Olimpíadas de Río 2016 (Busquets, 2020:101). 

En España, no referente á normativa deportiva, foi fundamental o artigo 29 da Lei 

Orgánica 3/2007, na que identificaban a desigualdade entre homes e mulleres e se 

comprometían a cambiar a situación mediante dous principios: establecer programas 

públicos de desenvolvemento do deporte atendendo ao principio de igualdade e difundir 

do deporte feminino para fomentar a apertura de disciplinas deportivas para as mulleres.  

Tamén no 2014 xorde o Plan Estratéxico de Igualdade de Oportunidades -PEIO-  

previstos na Lei Orgánica para a Igualdade Efectiva de Mulleres e Homes -LOIEMH-. A 

elaboración do PEIO foi moi importante porque supuxo unha ferramenta legal clave para 

a introdución da perspectiva de xénero na Administración Xeral do Estado. Así, neste 

documento reflicten con claridade a existente brecha salarial no ámbito deportivo.  

 

 
18 No 20º aniversario do decreto da Declaración, a mesma organización que establecera os principios 
orixinais -Grupo de Taballo Internacional (IWG) sobre Mulleres e Deportes- decidiu modificar o 
documento.  

A eficacia deste documento fixo que en marzo dese mesmo ano se aprobase un II PEIO, 

que se unificou ao primeiro, e no cal figura o chamado Desenvolvemento de accións no 

marco doutras políticas sectoriais. Neste fixouse como obxectivo a intención de 

promover a igualdade na actividade física e o deporte, así como fomentar a participación  

de bos resultados das mulleres deportistas e equipos femininos19. Tamén engade a 

intención de impulsar a colaboración e coordinación entre as institucións con 

competencias na actividade física e deporte. 

  

Porén, acontece que todas estas iniciativas para promover o deporte feminino aínda 

resultaban insuficientes para que as mulleres puidesen acceder ao mundo profesional de 

maneira digna. Entre outras cousas, isto ocorría porque a Lei de Deporte de 1990 non 

contemplaba o deporte feminino como profesional. Polo tanto, isto dificultaba a 

realización de contratos profesionais, así como establecer dereitos laborais básicos. Así 

mesmo, tampouco lles permitiría elaborar uns convenios colectivos nos que se lles 

garantise seguridade no suposto de discriminación por sexo. (Busquets, 2020:96).  
 

Así, a Lei só recoñecía como profesionais a primeira e segunda división das ligas 

masculinas de fútbol e a Liga ACB de baloncesto. Entón, non só poderemos sentenciar 

que a desigualdade se presentaba no sexo, senón que tamén dentro das propias prácticas 

deportivas. Non obstante, isto cambiou fai tres anos coa chegada de María José Rienda 

Contreras á presidencia do Consello Superior de Deportes en España.  

 

Rienda é exesquiadora profesional e tamén foi a primeira muller en dirixir o organismo 

do Consello deportivo estatal. A súa primeira meta dende a súa entrada no cargo foi, 

precisamente, a de crear un anteproxecto para modificar a Lei de Deporte de 1990. Desta 

maneira, estableceu a obrigatoriedade de equilibrar a presenza de mulleres e homes nos 

órganos directivos de federacións e entidades deportivas. Tamén abriu o debate da 

maternidade no deporte concedendo permisos por causa de embarazo e, por último, 

lexislou por primeira vez a igualdade de premios entre homes e mulleres. 
 

2.2.1. A aparición das mulleres no panorama deportivo de Galicia  

 
19 Recollido no apartado 6.2. dentro do capítulo de Desenvolvemento de accións no marco doutras políticas 
sectoriais. 



24 
 

Como xa explicamos con anterioridade, durante o século XIX as mulleres das clases altas 

comezaron a aparecer no mundo do deporte cun papel totalmente pasivo, pois estaba 

profundamente regulado o tipo de disciplinas que debían facer. Pero que sucedía coas 

mulleres das clases baixas? Non precisamos desprazarnos máis lonxe de Galicia para 

poder sabelo. Ademais, neste apartado tamén iremos descubrindo os nomes das pioneiras 

galegas e a súa evolución no deporte.  

As mulleres, como é sabido, sempre tiveron un rol asociado á responsabilidade do fogar 

e a maternidade. En Galicia, estas dúas características potenciábanse por ser unha 

comunidade moi agraria e pola gran migración dos homes de familia na busca de traballo. 

Estas mulleres, que normalmente pertencían ás clases baixas, aparecían en manifestacións 

motrices que nada tiñan que ver coas mulleres da boa sociedade20. Isto quere dicir que na 

maioría das ocasións, ante a falta dunha figura masculina no fogar e no devandito traballo 

agrario, as prácticas asociadas ás mulleres galegas desvirtuábanse plenamente do 

concepto de “muller feminina”.  

Porén, algunhas mulleres intelectuais como Rosalía de Castro (1880) homenaxeaban a 

labor destas mulleres, así como todas aquelas prácticas que rompían co estereotipo 

machista. No referente ao deporte, a propia autora recolleu no seu libro Follas Novas un 

poema chamado “A pobriña, que está xorda...!”, onde describe como unha muller venceu 

a un home nunhas festas tradicionais. A importancia deste fragmento reside na pouca 

credulidade que tiña o feito de que unha muller fose capaz de superar a un varón nalgunha 

proba física.  

 

Xa preto da media noite, 

dan comezo as pelas; 

os mozos loitan coas mozas, 

medindo as forzas que teñan 

 

E n’andan en comprimentos 

para botarse por terrra. 

“Si as vírades que valentes 

se amosan na loita as nenas! 

 
20 Expresión empregada na época para referirse ás familias económicamente estables.  

¡Fanlle ós mozos cada mágoa 

cas súas mans pequeneiras! 

 

- Un xa caíu... foi un home... 

¡Ela venceu..., venceu ela! 

¡Ben pola nena bonita! 

¡Que vivan as montañesas! 

¡Que vivan pois loitar saben! 

- ¡Si fixo trampa! – el contesta 

avergonzado.  – Foi trampa, 

que sinón, nin cen coma ela. 

¡Que trampa nin que morcegos...! 

vencinte...21 

 

En cambio, o papel que desenvolvían as mulleres da sociedade burguesa do século XIX 

no deporte en Galicia era bastante diferente, pois limitábanse a ser espectadoras e non 

practicantes. A idea das mulleres na gradaría vendo as actividades deportivas reforzaba o 

engrandecemento da virilidade daqueles deportistas que impresionaban cos seus físicos e 

destrezas. Polo tanto, as mulleres eran consideradas como obxecto de reclamo, como 

ocorría incluso nas actuacións do circo, onde a muller tiña dereito a ter a entrada gratis. 

(López, 2017:27).  

Antes de comezar a destacar as pioneiras dos diferentes deportes, cómpre explicar un 

concepto moi estendido na comunidade galega acerca das prácticas deportivas que podían 

exercer as mulleres. Tratouse da idea de crear ximnasios hixiénicos e asociar estes 

espazos ao desenvolvemento da saúde do corpo feminino (Vicente, Torrebadella, 2019: 

12). A apertura destes lugares non só adoutrinaba ás mulleres, senón que tamén resultaba 

ser un detector da heterosexualidade e da instauración dunha imaxe masculinizada para 

os varóns.  

Como xa sabemos, este era o caso da ximnástica, pois a disciplina enxalzaba os seus 

corpos e era considerado un deporte hixiénico para elas. De feito, a finais deste século, 

 
21 Rescatado do poema “A pobriña, que está xorda…!” Follas Novas. Versos en Gallego, 1880, Habana: 
La Propaganda Literaria, p. 174. 

en Galicia naceu o Círculo de Gimnasia y Esgrima, a Sociedade El Gimnasio na Coruña 

en 1875 e a Sociedad El Gimansio de Vigo en 1887.  

Aurora Martínez foi a pioneira da ximnasia rítmica en Galicia e formou a moitas outras 

mulleres da comunidade levándoas aos nivel máis alto do deporte. Noutras palabras, foi 

Aurora a que preparou a campioas como Marta Bobo, Pino Día ou Silvia Alonso (Soneira, 

1994).  

Outra ximnasta galega que fixo historia no deporte foi, precisamente, a súa alumna Marta 

Bobo. A galega comezou a adestrarse para participar en altas competicións cando só tiña 

trece anos e foi chamada para a Selección Nacional a unha idade bastante temperá.  Así, 

no ano 1983 asistiu aos Xogos Olímpicos de Los Ángeles (Soneira, 1994).  

Tamén eran apropiados para as mulleres o skating, a actual patinaxe. Deste xeito, a prensa 

facía eco das novas relacionadas con este deporte felicitando á xunta directiva do Sporting 

Club da Coruña e aludindo ao entusiasmo das “señoritas en tan brillante sport” (López, 

2017:53). Así mesmo, dentro destas prácticas hixienistas tamén se atopaban os “baños de 

mar” e “baños de sol”, é dicir, os antecedentes da natación.  

Como precursora na categoría de remo atopamos a Pepa Ramos, Montserrat e Maruja 

Abuin. Coñecemos estes nomes grazas a un artigo publicado pola Gazeta de Galicia no 

ano 1882. Aínda que esta disciplina non era adecuada para o estereotipo de feminidade 

do que xa falamos, intúese que o número de mulleres que practicaban remo podería ser 

alto posto que nas vilas costeiras as piraguas formaban parte da vida das persoas como 

medio de transporte (López, 2017:22).  

Recordemos que o rol das mulleres das familias humildes era bastante activo, a diferenza 

das mulleres burguesas. Cando o deporte moderno adoptou as prácticas físicas 

tradicionais como un deporte organizado e de competición, volveremos a presenciar ás 

mulleres no remo de novo. Mais isto acontecerá no século XX e sobre as mulleres das 

clases acomodadas.  

A práctica do lawn tenis apareceu como un deporte mixto a finais do século XIX en 

Galicia. Isto viña a significar que as mulleres podían participar acompañadas polo seu 

homónimo masculino, xa que este deporte si que era considerado hixiénico para elas.  

De feito, polo que respecta ao tenis, este foi o deporte fetiche para as mulleres de alta 

economía. Deste xeito, na década de 1910 comezaron a aparecer os adestramentos en 

parques de sport22. para mellorar o rendemento deportivo. Así, as mulleres terían a 

oportunidade de demostrar a súa capacidade no ámbito da competición, como foi o caso 

das tenistas galegas que alcanzaron un nivel superior ao dos homes (Domínguez, 2012: 

38). 

Posteriormente, apareceu no tenis a modalidade de dobres e as deportistas Araceli Pérez 

Pombo e Elena Viturro convertéronse en iconas da moda galega. Puidéronse rescatar 

nomes na modalidade de parellas mixtas como os de Maruja Labra e Ramón Prieto, quen 

recibiron o primeiro premio do torneo de 1911 (Lopez, 2017:56).  

Cabe sinalar que, analizando en diversos libros de investigación e rescatando o artigo de 

Andrés Domínguez Almansa (2012, 38), un dos lugares nos que se convocaban a maior 

parte das competicións de tenis era na propiedade da Señora viúva de Del Río, en Vigo, 

convocadas por ela mesma: María del Río Gutiérrez.  

A comezos do século XX hai un avance importante na sociedade: incrementarse o acceso 

das mulleres á educación e engaden a materia do sport. Neste contexto, cómpre destacar 

a figura de María Barbeito Cerviño, unha mestra coruñesa que dirixiu a Escola Nacional 

da Guarda dende 1915 a 1936.  

Destacou, entre outras cousas, por engadir a ximnasia rítmica en Galicia como nova 

disciplina. Por conseguinte, ademais de ser unha activista en moitos outros ámbitos 

sociais, María Barbeito defendía a práctica da ximnasia para nenos e nenas por igual, 

dentro dunha escola laica e coeducativa (López, 2017:39).  

Neste sentido, outro nome que se debe mencionar é o de Adolfo Revuelta, pois fixo unha 

labor moi importante na defensa da introdución das mulleres na educación física. Como 

recoñecemento polo seu traballo, foi galardoado na Facultade de Medicina de Santiago 

de Compostela en 1912 coa exposición de Necesidad e Importancia de la Educación 

Física (López: 2017:40). 

Porén, é importante destacar que a pesar de que contribuíu á integración da muller na 

ximnasia, as súas xustificacións distan moito dun discurso igualitario. Deste modo, 

tódolos estudos quedaban resumidos á idea da propia hixiene, mantendo a intocable 

 
22 Termo anglosaxón utilizado nos inicios do deporte. 

versión da muller recatada e xustificando a súa entrada na ximnasia como necesidade para 

o desenvolvemento dun corpo axeitado para a maternidade.  

Chegan os deportes modernos e, con el, os deportes das elites aos que as mulleres se 

puideron introducir paulatinamente. Un destes foi a hípica, unha disciplina moi 

tradicional en Galicia para exhibir os cabalos. Unha das competicións galegas pioneiras 

e máis importantes da hípica foi o Corralón da Gaiteira en 1905. Era custodiado pola 

Liga de Amigos da Coruña e nos primeiros anos as mulleres -sempre de alto poder 

adquisitivo- eran espectadoras dos seus maridos.  

Nesta competición existía a chamada prix de dames, unha modalidade na que as coruñesas 

agasallaban cun reloxo de ouro ao primeiro clasificado. Pouco a pouco, foise progresando 

e as mulleres comezaron a participar como colaboradoras nas xincanas, como era o caso 

de ladys-gentlemans recollido na revista Marineda de 192223:  

“Esta proba consistía en salvar doce obstáculos, parándose o xinete no 
cuarto, co obxecto de recibir das mans da madriña, elixida ao efecto, unha 
copa de chapagne, que debía beber, continuando despois o seu interrompido 
recorrido”.  

Neste número da revista tamén se pode apreciar unha anómala situación cos resultados, 

pois parece ser que os premios que recibían os gañadores eran, en realidade, obxectos de 

valor para as súas mulleres:  

“O 1º premio consistente nun magnífico espello con estoxo, correspondeu á 
señorita Raquel Díaz, gañado polo Sr. Aguirre coa egua “Jira”, sen falta e 
en 0 metros 45 s. 2/5”.  

O esquí, pola contra, non era un deporte de gran relevancia en Galicia, pero as rapazas 

cun elevado poder adquisitivo -como a viguesa Lola Silva- viaxaban ao estranxeiro para 

poder practicalo. (López, 2017:65).  

O caso da vela é bastante similar ao do esquí. Este era máis ben de reclamo nacional, xa 

que os clubs estaban formados por familias burguesas, algo non excesivamente frecuente 

na comunidade. Porén, si que se rexistran promocións con participación feminina no Club 

Náutico de Vigo no 1929. Entón, no 1931 destacou Quilita Riestra -de Pontevedra- por 

ser a vencedora da regata de balandros patroneados por señoritas. (López, 2017:66).  

 
23 Marineda. Revista Semanal Ilustrada. La Coruña. 1922. p. 11. 

Figura 3 / Fonte: Galicia Moderna (1932), núm 27, p. 36. 

 

Porén, nesta sección compre destacar a particular historia que Galicia ten co deporte do 

hóckey. Nesta ocasión puntual, o hóckey comezan a practicalo mulleres. Polo tanto, 

resulta evidente que existan pioneiras como Maruca Allones ou Gloria Tapias. No caso 

de Maruca, esta foi a primeira árbitra do hóckey en España; Gloria, en cambio, foi unha 

muller moi versátil no panorama deportivo: practicaba vela de maneira autónoma. Tamén 

foi a primeira galega que xogou coa selección a nivel internacional no hóckey.   

Non correu a mesma sorte o ciclismo, pois para as mulleres supuxo un verdadeiro reto 

atreverse a practicar este deporte. Ocorría porque estaba estendida a idea de que era pouco 

decoroso e, incluso, perigoso para a saúde física -causando abortos, excitación sexual ou 

esterilidade- das mulleres. Emporiso, a finais do século XIX a bicicleta comezou a 

adquirir un valor de emancipación feminina e un símbolo de modernidade. Chegou, 

incluso, a utilizarse para as campañas de igualdade feministas.  

En Galicia existía unha sociedade denominada Sport Velocipédico en Ribadabia, que foi 

pioneira en admitir ás mulleres entre os seus membros. Neste sentido, cómpre destacar 

que o xornal de La Voz de Galicia publicou no 1896 unha nova sobre unha rapaza 

compostelá -non agregaban nin nome nin iniciais- baixo o titular: Render culto ao pedal, 

prometendo ser unha verdadeira ciclista. Nos contidos engadía o comentario “un case 

perde o freo ao pensar en compañeiras tan aristocráticas e... tan guapas” (López, 2017:75). 

Non existe dúbida de que a referente galega do ciclismo foi Maruja Mallo polo seu apego 

e uso da bicicleta. Ademais de ser unha artista que coincidiu con outros xa inmortalizados 

como Salvador Dalí, a galega desafiaba continuamente as imposicións machistas da súa 

época. Emporiso, rexeitaba usar sombreiros e paseaba en bicicleta polas rúas de Madrid 

(López, 2017:78).  

 
       Figura 4: Maruja Mallo en  bicicleta, 1927/ Fonte: Pioneiras do deporte en Galicia (2017). 

 

Por último, e sumado ao cómputo de prácticas con fortes obstáculos para as mulleres, non 

podemos esquecernos do fútbol -o deporte rei- ou automobilismo, espazos reservados 

para os varóns. No primeiro caso, a transgresora por antonomasia foi Irene González, 

primeira muller que xoga nos anos vinte ao fútbol. Foi pioneira nesta actividade de tal 

maneira que o seu propio nome conformaba o nome do equipo Irene Football Club (López, 

2017:135).  No segundo, recuperamos o nome da viúva de Del Río, que ademais de 

convocar os campionatos galegos na súa finca, destacaba por ser unha apaixonada da 

velocidade. 

 

2.3. Historia do deporte: unha evolución desigual 

O deporte e o exercicio físico deben ser entendidos como unha actividade humana 

vinculada á saúde, utilizada como método de adaptación ao medio, do desenvolvemento 

corporal, de entretemento, da mellora de habilidades sociais e como aprendizaxe para o 

control do propio corpo (García, 1990).  

Así e todo, o deporte, dende as súas orixes, traduciuse no simple mantemento físico, 

evitando calquera outro tipo de implicación coa educación. Tal e como se orixinou o seu 

concepto polos filósofos gregos, este sempre se caracterizou por carecer de efectividade 

moral (López, 2005:7). Foi Pierre de Coubertin, a quen xa presentamos e falaremos ao 

longo deste documento, o primeiro en popularizar o deporte mediante unha corrente 

pedagóxica-filosófica, á que acabou denominando Olimpismo (Cubillas, 2015:4). 

Non obstante, para chegar a practicar o deporte tal e como o coñecemos hoxe, primeiro 

tivo que inventarse. Neste apartado explicaremos como foi evolucionando o deporte 

dende unha inocente orixe, cuxo obxectivo era pasar un momento de lecer, ata converterse 

nun conflito de intereses global e nun dos principais axentes rexedores da economía 

actual.  

Dende a súa aparición, a primeira actividade lúdica inventada probablemente fose a de 

lanzar unha pedra. A primeira persoa que o fixo, tras lanzar a segunda, comprobou que 

unha chegaba máis lonxa cá outra (López, 2005:15). Ao continuar con esta dinámica 

detectou que cada pedra caía nun lugar diferente sucesivamente. Esta resposta individual 

foi o resultado entre unha acción física e intelectual, polo que a persoa puido comezar a 

deducir que a traxectoria da pedra dependía de múltiples factores, como o peso ou o 

tamaño.  

E así foi como, probablemente, naceu o xogo. O que lle segue xa son as creacións de 

normas e dinámicas para executar o xogo. Alcoba (2005) asegura que foi por medio da 

imitación dun colectivo, creando tamén a competición -neste caso de quen lanzaba a pedra 

máis lonxe-. Deste modo, xorde unha proliferación de actividades que marcan o punto de 

saída para a invasión de modalidades e que provoca a expansión do deporte (López, 

2005:56).  

Ao longo da historia todas estas manifestacións foron definidas como xogos e foron 

evolucionando ata abarcar marcos xeográficos definidos (Martín, 2002:13). Así, foron 

aparecendo conceptos como o xogo da pelota, o xogo dos bolos ou o xogo dos birlos, é 

dicir, prácticas autóctonas que eran patrimonio de etnias ou rexións. 

Esta distribución xeográfica permitiu o intercambio cultural entre comunidades, polo que 

se puideron masificar e, incluso, variar a modalidade do xogo adaptando as súas regras. 

Ademais, todas estas novas ideas fóronse transmitindo nas seguintes xeracións dentro dos 

colectivos onde se manifestaban. E foi así como puidemos identificalas baixo diferentes 

denominacións: xogos autóctonos, populares, tradicionais, vernáculos ou folclóricos 

(Martín, 2004:25). 

En España, por exemplo, non existe comunidade que non manteña vixente algún xogo 

tradicional. E estes, co paso do tempo, deron lugar a disciplinas profesionais coñecidas, 

como foi o caso da barra española, que asemade deu orixe ao lanzamento de xavelina 

(López, 2005:54).  

A pesar da importancia que as actividades autóctonas tiveron na aparición do deporte tal 

e como o coñecemos hoxe, da diversidade cultural e deportiva, a realidade é que España 

non conta aínda cunha federación estatal para acoller aos diferentes deportes tradicionais. 

Polo tanto, diferentes comunidades que se sosteñen á LODA -Lei Orgánica do Dereito de 

Asociación- puideron crear federacións rexionais (Blanco, 2010).  

Comunidades como Castela e León, Valencia e Illas Canarias foron pioneiras na aparición 

destas federacións. Porén, o caso de Galicia é máis recente, inaugurándose a primeira 

Federación Galega de Deporte Autóctono o 3 de marzo de 2021.  

Entón, chegados a este punto, cal sería a diferencia entre o xogo e o deporte? Se 

consultamos o dicionario da Real Academia Española veremos que o cambio entre ambos 

termos reside na incorporación de regras e do concepto “actividade física”.  

 

Xogo:  

1. Acción e efecto de xogar por entretemento. 

2. Exercicio recreativo ou de competición sometido a regras, e no cal se gaña ou se 

perde. Ex: Xogo de naipes, de xadrez, de billar, de pelota. 

 
Deporte:  

1. Actividade física, exercida como xogo ou competición, cuxa práctica supón 

adestramento e está suxeito a normas. 

2. Recreación, pasatempo, pracer, diversión ou exercicio físico, por lo común ao aire 

libre. 

Neste sentido, resulta oportuno ampliar a diferencia que o dicionario estatal ofrece para 

ambos. O profesor Juan Carlos Martín Nicolás (2004) define o xogo como unha acción 

ou actividade libre que pode implicar motricidade e que destaca por ser voluntaria, é dicir, 

a persoa decide cando comeza e remata o xogo24. En cambio, para referirse a deporte 

subliña que este é unha institución, unha forma de vida social visible, cunha organización 

xurídica e material que se vincula a outras institucións e que teñen a misión de 

incorporarse ao corpo na orde cultural25. 

 

Do mesmo modo, a autora Soneira (1994, 15) entende por deporte toda actividade física 

que ten por finalidade a competición e que está sometida a unhas normas establecidas 

polos regulamentos das Federacións correspondentes. Ademais, inclúe que a súa práctica 

require dun adestramento específico así como dun gran esforzo físico. Os xogos, en 

cambio, inclúen todas aquelas prácticas que non teñen unha finalidade competitiva. 

Outros autores afirman que esta desunión tivo que ver coa chegada do espectáculo 

deportivo. Así, Vigarello e Chartier (1982) describen que as actividades deportivas 

derivaron nunha práctica comercial cada vez máis crecente, buscando que as accións se 

preparen só para ser vistas e os lugares sexan terreos dispostos para observar a 

preparación do devandito espectáculo.   

Porén, o autor Hontangas Carrascosa (2019, 14) explica que ese espectáculo actual é a 

pegada que o deporte foi arrastrando dende a antigüidade, é dicir, ás escenas pacíficas da 

contenda entre homes nos campos de batalla. Estas marcaron uns valores vinculados á 

masculinidade, á disciplina, táctica, obediencia, rendición pola bandeira, valor, entrega e, 

o máis importante, o honor. Ademais, explica que se crearon uns códigos de partida polos 

cales non se consideraba vitoria lexítima se os adversarios eran desiguais por condicións 

físicas como feridos, enfermos, mulleres, menores ou anciáns.  

Aínda que para definir de maneira precisa o deporte hai un amplo abanico de aportacións, 

o certo é que a maioría dos investigadores manteñen a concordancia á hora de atribuír a 

orixe dos chamados deportes modernos. Así, explican que as primeiras manifestacións do 

deporte, tal e como o coñecemos hoxe, apareceron na sociedade burguesa inglesa no 

século XIX. Polo último, tamén podemos engadir cunha reflexión de Martín (2004, 87), 

 
24 En Juegos tradicionales y deportes autóctonos de Castillas y León, p. 22. 
25 Ídem, p. 28. 

na cal dicía que os deportes contemporáneos son o último eslavón dunha xenealoxía de 

longa duración, pero con antecedentes remotos.  

A partir dos 2000 xa estaban consolidadas as bases da cultura deportiva. Así pois, nesta 

nova era incorporáronse novos decretos que advirten unha realidade máis igualitaria. O 

deporte competitivo e federado, ata moi poucos anos, constituía o núcleo central e 

dominante do ámbito deportivo nos países europeos26. En primeiro lugar, apareceu a 

Carta Europea do Deporte de 199227, que forxou a posibilidade de practicar o deporte a 

tódalas persoas mediante programas de educación física para a mocidade. O obxectivo 

desta Carta era o de ofrecer garantías dun deporte recreativo que ensinase nocións básicas 

de cada deporte en colaboración con organismos deportivos competentes.  

Nesta década xa estaba estendido o chamado deporte de espectáculo, un concepto que o 

catedrático Santiago Romero Granados (2010) define como aquela actividade deportiva 

realizada por deportistas profesionais, semiprofesionais ou de elite, que son capaces de 

congregar o interese de miles de espectadores e dos medios de comunicación para 

presencialo. Tamén engade que non se pode considerar un deporte de espectáculo aquel 

no que a actividade mercantil non sexa o eixo dinamizador e articule o deporte como un 

produto de consumo.  

E sobre esta tendencia deportiva que se instaurou na sociedade, tamén expresaban Diego 

Rodrigues e Julie Hortensia Gómez (2018, 25) que o afán de aumentar riquezas estaba 

convertendo o deporte nunha vitrina, onde os adestradores son os mellores 

administradores, os xerentes os mellores banqueiros e os deportistas a mellor mercancía.  

Entón, chegados a este punto, poderemos afirmar que o deporte pasou a ser un axente 

económico de gran interese global. O poder que adquiriu afectou en todos os sectores e, 

así, as informacións deportivas xa non están condicionadas polos logros conseguidos, 

senón polo interese social segundo a área xeográfica e a competencia entre as canles de 

difusión.  

A área xeográfica divídese en catro apartados: local, rexional, nacional e internacional; e 

a súa divulgación faise por medio da prensa, radio, televisión e internet. Á súa vez, todos 

 
26 García Ferrando, Manuel; Arregui Luco, Begoña, 2004. Hábitos deportivos da poboación galega. 
Xunta de Galicia. p. 45 
27 Carta Europea del deporte 1992. Dispoñible en: http://femp.femp.es/files/566-69-
archivo/CARTA%20EUROPEA%20DEL%20DEPORTE.pdf 

http://femp.femp.es/files/566-69-archivo/CARTA%20EUROPEA%20DEL%20DEPORTE.pdf
http://femp.femp.es/files/566-69-archivo/CARTA%20EUROPEA%20DEL%20DEPORTE.pdf

eles se enfrontan ás súas propias ideoloxías, educación, industria e comercio (López, 

2005:74).  

En cambio, a área de competencia dependerá do número de xornais especializados que 

existan e da cobertura que cada un deles faga aos diferentes sucesos deportivos. Estes 

compiten na prensa, radio e televisión a nivel xeral e cada un deles, a nivel interno, coa 

súa propia estrutura informativa. Neste sentido, cómpre destacar a evolución das 

informacións radiofónicas cara un formato de magazine que combina transmisións, 

entrevistas, comentarios, análise e tertulias, todas elas fundamentalmente futbolísticas 

(Rojas, 2011:28).  

Pola outra banda, se falamos de deportistas de espectáculo tamén debemos mencionar 

diversos deportistas profesionais que dependen do Estado. Trátase da inmensa maioría de 

practicantes que hai no noso país e que, á súa vez, son diferenciados entre deportistas de 

alto nivel -DAN- e deportistas de alto rendemento -DAR-. 

Considéranse DAN ás persoas que realizan prácticas deportivas de interese para o Estado. 

Isto sucede porque fomentan o deporte base e pola súa función de representantes do país 

nas competicións internacionais28.  

En cambio, para obter o recoñecemento DAR será necesario cumprir cun dos seguintes 

requisitos: que fosen seleccionadas para representar a España nalgunha competición 

internacional nalgún dos dous últimos anos; que sexan recoñecidas deportistas de alto 

rendemento polas comunidades autónomas nun prazo de tres anos; que sigan programas 

tutelados polas federacións nos centros de alto rendemento recoñecidos polo Consello 

Superior de Deportes ou tutelados polas federacións deportivas autonómicas; por último, 

que sigan programas de tecnificación incluídos no Programa nacional de tecnificación 

deportiva e por federacións deportivas.  

Nestes dous recoñecementos estatais, as axudas que reciben profesionais distan moito do 

deporte de espectáculo, a pesar de que están sometidos á mesma esixencia física. A 

diferencia reside, fundamentalmente, en que as actividades que non están incluídas no 

denominado “deporte de espectáculo” non xeran os beneficios necesarios para que os 

clubs contraten e ofrezan unha ficha o suficientemente elevada.  

 
28 Real Decreto 971/2007 de 13 de julio, p.4. 

Ante esta situación, federacións e clubs piden axudas económicas aos poderes públicos 

para que deportistas que son potenciais en bruto non se perdan por cuestións económicas. 

Ante esta demanda, o Estado responde creando centros de acollida nos que estas persoas 

poden pasar un período da súa vida dedicándose á preparación física correspondente e co 

engadido de non desatender os estudos (López, 2005:63).  

A actualidade deportiva evolucionou, polo tanto, cara unha desigualdade entre as 

diferentes prácticas. O principal motivo? Isto deixarémolo para as seguintes páxinas. 

Agora xa coñecemos como se atopa o panorama deportivo actual, pero se hai algo que 

nunca poderemos chegar a saber, iso será a autoría da primeira persoa en lazar a pedra 

que me permite estar analizando os contidos deportivos hoxe.  

E se o xogo o inventou unha muller? Que pensaría Pierre de Coubertin, tan firme na súa 

idea acerca da masculinidade deportiva? E que pensaría esa primeira persoa lanzadora da 

pedra, en cambio, sobre a repercusión que tivo a súa acción a nivel mundial. 

3. Marco teórico 

3.1. Muller e deporte 

A disparidade que existe no deporte entre homes e mulleres ven condicionada por 

múltiples factores fóra da propia disciplina. Estes causantes, ou tamén chamadas 

barreiras, están presentes no día a día das persoas e alimentan o pasado de maneira 

inconsciente. Así, a primeira barreira coa que nos atopamos é a propia educación. 

Feministas como Judith Butler explican que a educación e o xénero preséntanse xuntos 

como unha performance, é dicir, dependendo de se somos nenos ou nenas, ensínannos a 

actuar dunha maneira ou outra (Loaiza, 2019:29).  

Polo tanto, se non hai unha ensinanza inclusiva xenérica, dificilmente poderemos chegar 

á utópica igualdade que desexamos. Como xa vimos, ao longo da historia os modelos 

instrutivos do deporte estaban pensados para homes e isto foise arrastrando ata a 

actualidade: horarios, regulamento, linguaxe adaptada ao masculino ou pouca 

dispoñibilidade de recursos humanos, como por exemplo, a falta de arbitraxe para 

deportes femininos e os problemas de conciliación deportiva cos roles sociais (Vázquez, 

2016:44).  

Profundaremos nestes últimos casos. En primeiro lugar, os sistemas de adestramento das 

mulleres formúlanse exactamente do mesmo xeito có dos homes, cando non debería ser 

así. Tanto o ciclo menstrual, como as características anatómicas e fisiolóxicas piden 

certos cambios á hora de preparar o corpo dunha muller. É o caso do volume muscular, 

pois as mulleres sometidas a un programa de forza consegue, ao que os homes, unha 

porcentaxe de melloras entre o 20% e o 40% (Hontangas, 2019:17). Porén, precisa dun 

maior número de sesións para desenvolver a mesma forza relativa e manter o volume 

muscular. O resultado disto é que as deportistas non cumpran co seu potencial atlético 

porque o seu adestramento non está adaptado ás súas características29.  

Un dos principais problemas reside, principalmente, en que a investigación deportiva é 

maioritariamente coñecedora do sistema orgánico masculino30. Cómpre engadir que no 

adestramento psicolóxico tamén interveñen factores con connotación machista. 

Expresións como “échale cojon...” van sempre asociados aos órganos reprodutores 

masculinos. Este tipo de termos están tan profundamente interiorizados que, mesmo as 

propias adestradoras aplican esta metodoloxía moral (Gandarillas, Bartolomé, 

Bengoechea, 2010).  

En canto aos problemas de conciliación deportiva cos roles sociais, non precisaremos 

retroceder moito no tempo para atopar certas polémicas. Lembremos que os Xogos de 

Londres de 2012 marcaron unha nova era de aproximación á paridade no mundo 

deportivo. A porcentaxe entre homes e mulleres participantes estivo case igualada e 

moitas nacións enviaron mulleres, por primeira vez, á competición olímpica.  

Porén, houbo moitas actuacións que evidenciaban os tópicos aos que aínda se enfrontan 

as mulleres. Foi, por exemplo, a tentativa de obrigar ás boxeadoras a competir con saias31 

para poder identificalas e diferencialas. Esta intención provocou unha forte controversia 

e, grazas a iso, a Asociación Mundial de Boxeo permitiu que elas puidesen elixir o seu 

vestiario. 

A lingüística é a segunda barreira ca que nos encontramos. Tanto o deporte antigo como 

moderno foi creado por e para homes. Por conseguinte, desenvolveu unha linguaxe que 

foi quen de crear un reduto social que empasta á perfección coa consolidada identidade 

masculina. “Correr como unha nena” é unha das expresións máis frecuentes nas canchas 

 
29 9 Reasons why women should not train like men. Año 2018. Menno Henselmans. 
30 B. Vázquez Gómez (2002), La mujer en ámbitos competitivos: el ámbito deportivo. Faisca: revista de 
altas capacidades, núm 9, p. 63.  
31 Bachelet, M. (2012, agosto, 12), La igualdad sigue siendo un desafío. El País. Dispoñible en: 
https://elpais.com/elpais/2012/08/13/opinion/1344867739_705227.html 

https://elpais.com/elpais/2012/08/13/opinion/1344867739_705227.html

deportivas. E que significa correr como unha nena? Explica Loaiza (2019) que nada máis 

alá da percepción de que o xénero masculino se deba sentir ridiculizado cando é o receptor 

desas palabras.  

E por que debe sentir vergoña? Porque se corres como unha nena, segundo a devandita 

frase, non o fas como o debería facer un profesional, é dicir, non estás feito para correr, 

non estás feito para o deporte.  

Tanto no deporte como na prensa, empregar termos como “las chicas” tamén contribúe 

ao puerilismo das mesmas. Outros exemplos, como o de optar por metáforas como 

“sirenas” para as nadadoras, estiveron moi refundidos na prensa. Todos eles son unha 

clara mostra de como se antepón o factor da elegancia -vinculada co físico- fronte o 

esforzo das deportistas (Loaiza, 2019:21).  

Unha vez máis, podemos sentenciar estas actitudes son a consecuencia de nocións 

pasadas. Ocorreu co nacemento de deporte de competición no noso país en 1992: a 

aparición dos Xogos Olímpicos en Barcelona. Neste ano as mulleres xa deixan as 

primeiras pegadas na historia olímpica. Non obstante, os documentos oficiais e as leis 

españolas relacionadas co deporte amosaban -e aínda perdura no presente- certa reticencia 

á inserción dunha linguaxe inclusiva.  

 

Con todo, en casos como a Lei de Deporte de 1990, o Regulamento de Axudas da 

Comisión de Deportistas do Comité Olímpico Español ou nas normativas das federacións 

de deportes como balonmán en 2007, atletismo en 2008, tenis en 2009 ou natación en 

2010 utilizan unha linguaxe xenérica masculina tanto no plural como no singular, 

aparecendo en escasas ocasións termos como persoas, arbitraxe, candidatura ou 

presidencia. (Gandarillas, Bartolomé, Bengoechea, 2010).  

 

A xustificación da utilización do masculino xenérico resulta insuficiente cando 

observamos casos como os da Lei Orgánica 7/2006 de Novembro, de protección da saúde 

e de loita contra a dopaxe no deporte. Neste caso, todo o documento está expresado en 

masculino tanto para o  plural como para o singular. O que resulta incoherente é que en 

ningún momento se fai alusión especificamente ás repercusións que estas sustancias 

provocan no organismo da muller, tendo en conta que as alteracións saudábeis que se 

manifestan poden ser diferentes ás da anatomía masculina. Polo tanto, debemos entender 

que as reaccións son as mesmas para ámbolos corpos ou, polo contrario, estase omitindo 

información no caso feminino? Sexa cal sexa a resposta, é inválida e desigual.  

Para realizar unha boa práctica na redacción neste tipo de informacións, podemos tomar 

como referencia o Programa de Ayuda al Deporte Escolar32, unha convocatoria de 2009 

elaborada polo Consello Superior de Deportes do ámbito nacional. Nel demostran 

destrezas profesionais a nivel de composición que avogan pola igualdade lingüística.  

Utilizan termos axeitados que engloban a ámbolos xéneros e, cando non é posible facelo, 

empregan os artigos los/las ou as dobres terminacións para evitar a discriminación de 

xénero. Por ese motivo, os estereotipos instaurados deron como resultado dúas 

manifestacións aínda persistentes na sociedade. Estes son o androcentrismo e o sexismo 

lingüístico (Gandarillas, Bartolomé, Bengoechea, 2010:12).  

No androcentrismo a perspectiva masculina é a única posible e a máis importante. 

Constrúese unha percepción incompleta da realidade, posto que só se teñen en conta as 

experiencias dos homes. En cambio, no sexismo lingüístico o que acontece é que a 

ideoloxía determina os roles sociais, valores e capacidades en función do sexo, 

adxudicando un maior valor social a un sexo - historicamente a supremacía vincúlase ao 

masculino- sobre o outro. A linguaxe sexista utiliza unha imaxe que oculta, descualifica 

e desvaloriza ás mulleres. (Gandarillas, Bartolomé, Bengoechea, 2010:17).  

O causante sociocultural seguramente sexa o máis conflitivo de todos. Para explicar este 

problema considero interesante mencionar, novamente, unha célebre frase -valga o 

sentido da ironía- do fundador dos Xogos Olímpicos modernos ou, tamén, o que 

posiblemente foi o máximo detractor do deporte feminino da época. Así, Pierre Fredy de 

Coubertin33 dicía:  

“Non é digno nin elegante que as mulleres participen no deporte, resulta 
antiestético e carece de interese”.   

Os estereotipos, baseados nos modelos sociais en canto á perspectiva de xénero, teñen 

moito que ver coa limitación feminina no deporte. Estes constitúen un factor moi 

importante de control social e, para manterse, actúan por medio da linguaxe. Así mesmo, 

 
32 Programa de Ayudas al Deporte Escolar, 2009. Elaborado polo Consello Superior de Deportes. 
Recuperado en: https://wwwh.facv.es/Circulares/2009/autonomica/2009-209-Convocatoria.pdf 
33 Pierre Fredy de Coubertin (1912), Pedagogie Sportive, París. 

https://wwwh.facv.es/Circulares/2009/autonomica/2009-209-Convocatoria.pdf

como xa contextualizamos, ata na medicina temían pola integridade das mulleres como 

futuras nais.  

A incorporación da muller ás prácticas físicas e ao mundo do deporte estivo condicionado 

polos estereotipos que limitaban e determinaban o propio pensamento social. Co tempo, 

os cambios nas convencións sociais máis arraigadas foron notables, pero a os estereotipos 

do antigo réxime limitaban e determinaban o propio pensamento social.  

Se observamos os datos da Enquisa de Hábitos Deportivos de 2020, ofrecida polo 

Ministerio de España, podemos observar unha tendencia á homoxeneización entre homes 

e mulleres. Neste último documento, a cifra dos homes encóntrase nun 65,5% fronte ao 

das mulleres que ascendeu a 53,9%.  

Se comparamos estas cifras coas de dez anos atrás, recollidas na revista de Sanitas, Mujer 

y deporte. La Salud como meta,  o incremento no caso feminino foi considerable, pois no 

2010 a porcentaxe dos homes cifraba nun 45,4% fronte un 28,8% no caso das mulleres. 

Aínda que o crecemento é notable, a cifra sempre se atopa supeditada á do home. Unha 

das causas é a invisibilidade do deporte feminino nos medios de comunicación.  

Como é sabido, unha das nocións que penetraba na sociedade era atribuírlle xénero ás 

prácticas deportivas. Así o demostra un estudo recollido no libro Hábitos deportivos da 

poboación galega (2004), xa que fai unha análise dos motivos de abandono da práctica 

deportiva en Galicia. Obtiveron como resultados que o 24% de deportistas que 

“abandonaron pero seguen interesados” son varóns, mentres que o 19% son mulleres.  

Resulta curioso como non chamaron a atención estes resultados tendo en conta que, como 

citamos con anterioridade, a porcentaxe de homes que practicaban deporte era o dobre de 

alta có das mulleres. Por conseguinte, resulta incongruente que esta proporción non se 

mantén no caso dos abandonos, pois a cifra de abandono feminino é case igual cá dos 

homes.  

No mesmo estudo, tamén cómpre analizar as opcións a escoller sobre os motivos polos 

que prescindiron do deporte. Deste modo, entre tódalas alternativas posíbeis non figuran 

cuestións como problemas de saúde mental -expoñen saúde, pero non especifican- ou 

problemas de conciliación co nivel de esixencia deportiva. Quizais, por iso, o recadro de 

“outros motivos” foi o terceiro máis seleccionado polas persoas entrevistadas, xa que non 

se viron representadas entre opcións como “saía canso do traballo”, “por preguiza” ou 

“porque os amigos non facían deporte”. 

Outro dos grandes inimigos da igualdade foi o sexismo e, para poder erradicalo, cómpre 

que o cambio se comece a propoñer na propia educación (García, 2006).  Por todo isto, a 

práctica deportiva que interesa no panorama actual aínda ten xénero e, por conseguinte, 

tanto o recoñecemento social como a propia remuneración económica das mulleres ten 

moito que envexar á dos homes.  

Se isto non fose así, Beatriz Manchón -tricampioa do mundo en piragüismo- non tería 

problemas á hora de participar no Descenso Internacional do Sella no 2016 co seu 

compañeiro Manuel Bustos na categoría absoluta. Ocorre despois de que a Federación 

Española de Piragüismo decretase que as mulleres puidesen participar como sénior.  

Beatriz contaba con marcas deportivas que lle permitían participar ao mesmo nivel que 

ca esta categoría, mais o Comité Organizador de Descenso do Sella impediulle participar 

baixo a xustificación de que existen categorías mixtas.  

Outro caso similar foi o da tiradora Fátima Gálvez durante a súa intervención no Gran 

Premio Costa do Sol celebrado no Club de Tiro Olímpico de Jarapalo ,Málaga, en 2018. 

A excampioa mundial denunciou ser vítima dunha situación machista. Tras conseguir a 

segunda mellor puntuación entre tódalas categorías, non puido participar na final xeral. 

A Federación Internacional de Tiro invitou á deportista a competir na final feminina, pero 

non podería disputar contra os homes. A tiradora, desconforme con esta decisión, decidiu 

non presentarse a ningunha final, onde ademais os premios resultaban ser remuneracións 

máis baixas -600 euros fronte 150 euros-.  

Moitas mulleres atrevéronse a loitar contra estas irregularidades en anos recentes. Foi o 

caso da tenista Serena Williams, cando solicitou no 2016 que os premios económicos dos 

torneos fosen iguais para os homes e para as mulleres (Loaiza, 2019:34). 

A propósito do papel que desempeña a economía no deporte feminino: existe o teito de 

cristal neste ámbito? Este termo define os obstáculos cos que se encontran as mulleres ao 

desenvolver cargos de responsabilidade ou metas profesionais para os que están 

perfectamente capacitadas (Valcárcel, 1997:98). A realidade das deportistas de elite, 

adestradoras, árbitras e, incluso, directivas, continua a ser unha práctica silenciosa en 

moitos países do mundo polas barreiras xa explicadas previamente.  

Así, no ano 2002 só había tres mulleres en España no cargo de presidente das 63 

federacións existentes en España (Vázquez, 2002:64). En 2021, El País publica que das 

65 federacións actuais, dúas son mulleres: Asunción Loriente dirixe a de Remo e Isabel 

García a de Salvamento y Socorrismo. Ademais, de 229 postos executivos totais, só 32 

son ocupados por mulleres. Ademais, en case vinte anos incrementáronse o número de 

federacións e reduciuse a presenza da muller no cargo da presidencia.  

Todo isto, tendo en conta que o Consello Superior de Deportes estableceu novas 

iniciativas no 2014 para o fomento da muller nos altos cargos directivos no seu Programa 

de Muller e Deporte.  Así, no Boletín Oficial de Estado decretaron que se lle 

proporcionarían axudas económicas a tódalas Federacións Deportivas Españolas que 

incluísen tres mulleres dentro da Xunta Directiva u órgano similar.  

Polo tanto, esta realidade perpetuou certa naturalidade en canto á desigualdade no que se 

refire ao ámbito deportivo. Tomando como referencia o fútbol, a diferencia nas 

remuneracións de futbolistas en función de se o practican homes ou mulleres é moi 

desigual. Os motivos? A falta de apoios políticos e desinterese tanto dos medios de 

comunicación como dos patrocinadores dos deportes practicados por mulleres (Noche, 

García, 2003).  

Outro dos factores que promovía esa desigualdade de xénero no deporte anos atrás era o 

traballo non declarado. Isto significaba a desprotección de dereitos das mulleres en caso 

de necesidade, pois os acordos de convenios colectivos só son imperantes aos homes en 

España34 (López, 2019:47).  

Na meirande parte das Federacións Deportivas Españolas hai unha escasa presenza de 

mulleres nos diferentes órganos de goberno (Diana de Malo, 2019:181) -recordemos que 

de 65 federacións só dúas mulleres están ao fronte na actualidade-. Ademais, se 

consultamos os datos estatísticos estatais máis recentes, podemos observar que no 2020 

 
34 La laborización del deporte femenino: la odisea de la profesionalización. En Género y deporte: el 
régimen jurídico de la mujer deportista.  

só o 31% das mulleres foron formadas para ser adestradoras deportivas no ámbito 

federativo fronte un 69% no caso dos homes35.  

Se facemos unha comparación con anos anteriores, podemos observar unha tendencia 

positiva, pero paulatina, cara o equilibrio entre ámbalas cifras. Por exemplo, no ano 2015 

foron un total de 84,6% de homes que recibiron formación fronte un ínfimo 15,4%. No 

2018, en cambio, a cifra das mulleres xa ascendera a 2611, sendo isto un 30,5% do total.  

Figura 5.  

3.2. Deportes minoritarios e minorizados 

Historicamente, debido ao aumento do número de competicións e deportes, fíxose 

necesario crear espazos xornalísticos especializados integramente no deporte. Porén, 

sucede que case a totalidade das informacións deportivas e retransmisións da televisión 

están proxectadas no fútbol.  

Así, Barlovento Comunicación elaborou un estudo anual no 2009 no que concluíu que os 

quince programas televisivos máis seguidos polo público en España foron partidos de 

fútbol, ben sexa de competicións nacionais como internacionais (Rojas, 2011:30). 

 
35 Datos estatísticos do Goberno de España (2020). Recuperado de: 
https://estadisticas.mecd.gob.es/DeporteJaxiPx/Tabla.htm?path=/d2/f2/a2012//l0/&file=D2F01002.px&ty
pe=pcaxis&L=0  

https://estadisticas.mecd.gob.es/DeporteJaxiPx/Tabla.htm?path=/d2/f2/a2012//l0/&file=D2F01002.px&type=pcaxis&L=0
https://estadisticas.mecd.gob.es/DeporteJaxiPx/Tabla.htm?path=/d2/f2/a2012//l0/&file=D2F01002.px&type=pcaxis&L=0

De feito, a maior parte dos récords de audiencia obtidos en España pertencen a partidos 

de fútbol. Así, a prorroga da final do Mundial de Sudáfrica entre España e Holanda 

conseguiu 15,6 millóns de telespectadores/as. 

O fútbol é o deporte máis seguido no noso país e de aí xorde a expresión de ‘deporte rei’. 

Por ese motivo se lle asignan grandes espazos no ámbito xornalístico para actualizar cada 

xornada. Isto provoca que os demais deportes non teñan a oportunidade de exhibirse en 

igualdade de condicións e, por conseguinte, non cheguen a fomentar a igualdade con 

outras disciplinas (Caldera, 2005).  

Chegados a este punto, poderemos falar de tódolos deportes que non sexan fútbol como 

deportes minoritarios? A resposta é non. En primeiro lugar, se atendemos á definición da 

RAE, a palabra ‘minoritario’ significa: 

1. Pertencente ou relativo a minoría. 

2. Que está en minoría numérica. 

Polo tanto, serán deportes minoritarios aqueles cuxo número de federacións sexan 

bastante máis baixo. Se consultamos os datos de persoas federadas neste 2021 en España, 

obteremos como deportes minoritarios:  

           Figura 6.  

Porén, existen outros deportes cuxo número de persoas federadas non dista en demasía 

do fútbol, pero non teñen o mesmo alcance de repercusión social porque non se abordan 

contidos sobre eles. Rescatando os datos de 2021, estes son:  

 
           Figura 7.  

No 2004, os deportes máis practicados pola poboación en Galicia eran a natación 

recreativa e o fútbol; este último na súa dobre modalidade: fútbol convencional de campo 

grande e fútbol sala. Así mesmo, isto tamén ocorría no resto de poboación española 

(Ferrando, Arregui, 2004:32). 

Sen abandonar o caso de Galicia, o terceiro deporte máis practicado pola poboación era 

o ciclismo na súa modalidade recreativa, cun total do 20% de practicantes. Porén, gran 

parte deles non tiñan ficha federativa, é dicir, non o facían a nivel de competición. O 

común era ensinar á poboación infantil a federarse en deportes como fútbol ou natación 

para competir, pero non existía ese mesmo alento cando se falaba de ciclismo (Ferrando, 

Arregui, 2004:36). Entón, chegados a este punto e tomando como referencia o exemplo 

galego, podemos preguntarnos: están os diferentes deportes profesionais ao alcance de 

tódalas persoas?  

O deporte estivo, dende os primeiros tempos, envolto en problemas relacionados co factor 

das clases sociais, onde a discriminación se cumpría por un mero feito económico (López, 

2005:35). Para este autor, isto ven a significar que conforme se foi incrementando a 

competencia entre os deportes, tamén se incentivou a dificultade das persoas deportistas 

para lograr triunfos. Os clubs máis poderosos a nivel económico empezaron a destinar 

parte do seu diñeiro a recompensar por estas accións e é así como se abre unha porta aos 

profesionalismo deportivo.  

Non obstante, no profesionalismo -referímonos a tódolos deportes agás o fútbol- non se 

chegou ao ciclo máis completo; sen abandonar os adestramentos, debían -e deben- 

continuar coas súas ocupacións laborais. En consecuencia, xurdiu a figura de deportista 

semiprofesional. 

A economía comezou a gobernar no mundo deportivo. Así, a promoción do chamado 

deporte de espectáculo polos mass media, en vez de fomentar a actividade deportiva, só 

buscaba incrementar o número de espectadores (Latorre, 2007), materializándoos en 

cifras. Recuperando o estudo de Hábitos deportivos da poboación galega de Ferrando e 

Arregui (2004), estes afirmaron que o 85% das persoas que pasaron por unha ventá de 

venda de entradas foi para ver un partido de fútbol. 

Tamén o catedrático Santiago Romero Granados (2010) publicou que as novas 

relacionadas co deporte durante o 2010 superaban o 22,5% fronte o 22% na política. A 

nivel autonómico acontecía o mesmo, pois os contidos deportivos alcanzaban o 27% e as 

información políticas un 19%. Ademais, destacaba que o fútbol albergaba case a 

totalidade da porcentaxe, sendo minoritaria a presenza doutros deportes e, moito menos, 

o practicado polo sexo feminino.  

Durante moitos anos entendeuse a idea de que para escribir sobre asuntos políticos era 

preciso unha preparación específica, mais para os contidos deportivos non. A 

argumentación dos intelectuais sostíñase en que todo o mundo entendía de deporte, 

catalogado como un asunto de carácter vulgar. Esta reflexión a corrobora Rojas (2011, 

70), pois asegura que o xornalismo deportivo busca de capturar  público e facelo partícipe 

dos contidos e, para iso, optou por aproximarse ás formas máis coloquiais do idioma.  

Porén, co tempo esta concepción foi mudando e comezouse a percibir esta labor como 

algo máis complexo: o/a xornalista debe entender o porqué do resultado, o traballo 

técnico, o tipo de táctica que adoptan as persoas participantes, a tradución dos cadros 

clínicos de lesións deportivas ou a explicación da evolución médica das mesmas (López, 

2005:65). 

Os clubs tamén decidiron formar un mercado de deportistas e ofrecerlles cantidades de 

diñeiro elevadas para que abandonasen os antigos equipos e se unisen aos seus. 

Comezaron a valorar as habilidades e a actividade deportiva deixou de ser voluntaria para 

ser obrigatoria, pero... ocorreu en tódolos deportes por igual? A realidade é que non, só 

unha infinita minoría puido conseguir contratos fabulosos (López, 2005:60).  

Recuperando o estudo galego (2004) tamén existe unha diferencia de proporción de 

deportistas cando clasificamos o número de practicantes segundo o seu lugar de 

residencia. Entón, no 2004 aquelas persoas que vivían en municipios inferiores aos 

100.000 habitantes, só un 22% facían algún tipo de deporte; aqueles que superaban os 

100.000 habitantes alcanzaban o 43%. Polo tanto, as desigualdades económico-sociais 

afectaban no deporte galego.  

Cabe sinalar que a economía deportiva en consonancia co sensacionalismo informativo, 

o que provoca que só se fale das actividades futbolísticas en detrimento do resto de 

deportes. Como consecuencia, existe unha banalización progresiva dos contidos debido 

ao interese das empresas de comunicación con respecto á explotación comercial das 

diferentes posibilidades no mundo do deporte (Rojas, 2011:76). 

Para Rojas (2011, 77) existen dous métodos que emprega o sensacionalismo. Por un lado, 

atópase a preeminencia case absoluta do fútbol, que copa entre o 70% e o 80% do total 

dos contidos periódicos, seccións, programas e portais especializados en internet.  

Dita hexemonía futbolística é tan evidente que só se cuestiona cando se produce a 

aparición esporádica de grandes figuras nacionais doutros deportes como o tenista Rafael 

Nadal, o piloto de Fórmula Uno Fernando Alonso, o xogador de baloncesto da NBA Pau 

Gasol ou o ciclista Alberto Contador. Pola outra banda, o autor destaca que as 

informacións deportivas tenden á espectacularización, polo que trae como inmediata 

consecuencia a magnificación conceptual dos contidos. 

Entón, o que se lle pide a un xornalista son noticias e reportaxes dun determinado deporte 

de espectáculo para que poida venderse aos clientes do medio (López, 2005:13). Deben 

facelo dun xeito personalizado e que lles permita facer este deporte diferencia. Por 

exemplo, a meirande parte dos termos e expresións utilizadas con frecuencia no fútbol se 

acaban desprazando aos contidos doutras prácticas deportivas -pichichi, chutar-. Isto é 

recoñecido como o fenómeno da futbolización (Rojas, 2011:78).  

Actualmente, o problema das empresas de comunicación é que adquiren unha intención 

que vai máis alá do entretemento. Para seleccionar os contidos aplican criterios 

mercantilistas e por iso aparecen os deportes minorizados. Tamén elaboran titulares 

morbosos e cunha linguaxe próxima para repercutir nos consumidores, alterando a 

calidade informativa da noticia en si. Informan con simples anécdotas, declaracións de 

profesionais que se entrecruzan ou informacións previsibles de axenda; estes datos 

incluso ensombrecen disputas competitivas nacionais e internacionais dos demais 

deportes. 

A futbolización depende de criterios puramente mercantilistas, xa que o fútbol e todo o 

que o rodea é espectáculo. Polo tanto, convértese na base da información nos espazos 

máis vistos e lidos polo público.  

 

3.3.  Deporte feminino nos medios de comunicación. 

O deporte feminino en España presentouse nas súas orixes como unha actividade cómica 

cando esta a exercía unha muller. Do mesmo modo, as tendencias feministas eran 

reprimidas, como o demostra o estudo de Torrebadella (2016) no que exhibe a crónica do 

primeiro partido de fútbol feminino. Remóntase ao 9 de xuño de 1923, en Barcelona, 

cando Mundo Deportivo publica “Las niñas futbolísticas”. Ao marxe da connotación que 

“las niñas” carrexa consigo polo xa explicado previamente, o contido da crónica non 

quedou exenta de sexismos: 

“Anteayer, en el campo del “Español”, jugóse el primer partido de fútbol 
entre representantes del sexo débil, que en dicho día se paragonaron con el 
fuerte. Este partido, cuyos beneficios se destinaban a favor de la Federación 
Femenina de la Tuberculosis, era, por su naturaleza, esperado con cierta 
expectación, siendo presenciado por un público regular y por el Capitán 
General de la región, que acudió con su bella hija Carmen. Las jugadoras 
estuvieron a la altura que les correspondía, notándose en el comienzo del 
encuentro bastante azoramiento, que fue desapareciendo hacia el final, en el 
que el bando ‘Giralda’, que lucía jersey rojo, consiguió apuntarse dos goals 
por uno que en primera mitad entró ‘Monserrat’, que lo ostentaba blanco. 
Esta primera actuación de la mujer en el viril fútbol, no nos satisfizo, no sólo 
por su poco aspecto sportivo, sino también porque a las descendientes de la 
madre Eva, les obliga a adoptar tan poco adecuadas como inestéticas 
posiciones, que eliminan la gracia femenil”. Mundo Deportivo, 1914, p. 4. 

 

O número de mulleres que se sumaron ao mundo do deporte nos últimos anos en España 

foi masivo. A prensa non comezou a tomarse en serio o deporte feminino ata os anos 70, 

coa chegada da democracia en España (García, 1990:76). Ata o momento,  destacando o 

período de entreguerras, creábanse vídeos humorísticos sobre a participación da muller 

nos diferentes deportes (Loaiza, 2019:43).  

 
Os contidos deportivos quedaban relegados ao xénero masculino en tódalas súas facetas, 

tamén para o xornalismo. A primeira xornalista deportiva que tivemos en España foi 

Josefina Carabias no período da Segunda República. Carabias rompeu coas primeiras 

bases do teito de cristal no 1950, sendo a primeira xornalista en contar os encontros de 

fútbol durante un ano (Loaiza, 2019:49).  

Como xa sabemos, os contidos deportivos son os máis lidos pola poboación española. Así 

o confirman os datos recollidos no libro de Antonio Alcoba López, (2005, 8) pois 

demostran que no ano 2002 os diarios españois Marca, As, Sport e Mundo Deportivo 

estiveron entre os doce máis vendidos e lidos. De feito, Marca atópase na segunda 

posición tras El País. En datos máis recentes, este 2021 Marca volveu a colocarse no 

primeiro posto cun total de 824.000 usuarios diarios, seguido de ElPaís con 751.000. 

Ademais, Loaiza (2019) tamén afirma que os medios de comunicación contribuíron de 

maneira decisiva na transmisión de estereotipos e estigmas sobre o deporte feminino. No 

ano 2014 publicou un artigo en El País titulado La sirena de la mirada asesina e cinco 

anos máis tarde – froito da aprendizaxe e educación feminista – recoñecía haber utilizado 

unha linguaxe sexista que fraco favor lle facía á deportista. 

Polo tanto, é moi importante interiorizar que os medios de comunicación son un axente 

fundamental na socialización e na educación da mocidade. Así pois, a autora Araceli 

Pulpillo36 dicía: “Nunca tiven referentes. Non os tiven porque nin a televisión nin as 

revistas para chicas que me lía falaban de mulleres que habían conseguido grandes 

proezas no deporte”.  

Tendo en conta isto, por que no xornalismo sempre se vencellou a que estas informacións 

eran para un consumidor masculino? Un estudo elaborado no ano 2002 analizou os vinte 

programas máis vistos pola poboación española máis nova na semana do 13 ao 19 de 

maio. Nos resultados, o fútbol -concretamente a retransmisión do partido entre o Real 

Madrid e o Leverkusen- aparecía como o contido televisivo máis atractivo para este 

target. Volveron a repetir o estudo no ano 2003, cuns resultados similares: neste caso o 

partido disputado entre a Juventus e o Real Madrid foi o segundo  máis visto da semana.  

A partir destes punto, desagregaron o formato de programas en función do que consumía 

cada xénero. Os resultados foron: o partido entre o Real Madrid e o Leverkusen do ano 

2002 foi visto polos mozos cunha cota aproximada do 80%. No caso das mulleres, a cota 

máis elevada foi para o programa de tele realidade Gran Hermano, seguida polo xa citado 

partido de fútbol, aínda que coa metade de audiencia con respecto a eles (De Miguel, 

2004:13). Este estudo permite ratificar na idea de que as mulleres denotaban interese 

polos contidos deportivos, a pesar de que estes non estaban pensados para que os 

consumisen elas.  

Ademais, paténtase a idea de que os contidos sobre mulleres tamén interesan. Así nolo 

indican as cifras de eventos máis recentes, como a final de natación sincronizada no 2012, 

seguida por un 25,4% de audiencia37 ou nos Xogos de Tokio 2020, onde Teledeporte foi 

 
36 Recuperado do femcine Labio Asesino. 
37 “Más de 36,2 millones de espectadores vieron los JJ.OO. de Londres en TVE, 82,5% de la audiencia”, 
2012. RTVE.es. Recuperado en: https://www.rtve.es/deportes/20120813/audiencia-tve-juegos-olimpicos-
londres-2012/556760.shtml 

https://www.rtve.es/deportes/20120813/audiencia-tve-juegos-olimpicos-londres-2012/556760.shtml
https://www.rtve.es/deportes/20120813/audiencia-tve-juegos-olimpicos-londres-2012/556760.shtml

líder entre as televisións temáticas e o seu partido máis visto foi o de balonmán entre 

Francia e España da selección feminina con 544.000 de público espectador38.  

Hoxe a materia deportiva segue o modelo meritocrático imposto na sociedade e esa é a 

razón pola que só sepromociona o deporte de espectáculo masculino (Latorre, 2007). 

Ademais, as mulleres quedan representadas como un obxecto pasivo e non como suxeito 

activo (Loaiza, 2019:21). Un exemplo que afirma as seguintes citas protagonízao o medio 

deportivo español As, pois ata 2017 estivo utilizando fotos de mulleres medio espidas na 

contraportada do xornal como reclamo.  

O xornal, dirixido naquel momento por Alfredo Relaño, foi denunciado pola Secretaria 

da Muller e o Sector de Medios de Comunicación, Artes, Cultura e Deportes pola 

utilización de estereotipos sexistas que nada teñen que ver co contido deportivo39. Estas 

fotografías ían acompañadas de titulares como Unha selección de traseiros de escándalo 

no deporte. Estes infortunios violaban a lei 7/2010, do 31 de marzo40, na que se dispón: 

“A comunicación audiovisual nunca poderá incitar ao odio ou á 
discriminación por razón de xénero ou calquera circunstancia persoal ou 
social e debe ser respectuosa coa dignidade humana e os valores 
constitucionais, con especial atención á erradicación de conductas 
favorecedoras de situacións de desigualdade das mulleres”.  

Aínda que agora non é habitual atopar este tipo de imaxes nos medios, o certo é que 

anteriormente o estraño era que non figurasen. Así, o autor Rojas (2011, 92) lembraba 

algunhas noticias que na actualidade serían froito de gran controversia. Un deles foi o 

diario Estadio Deportivo, o 25 de setembro do 2006, cando escribiu: “Vivan as motos. En 

España sempre se dixo que, ata a chegada de Alonso, gustaban máis as motos cós coches. 

Vendo estas ‘pilotos’, a ninguén lle estraña que o produto nacional perda a cabeza por 

este deporte. Pedrosa, con esta competición non podes”. 

Outro exemplo atopámolo  27 de decembro do 2010, nunha entrevista a Mayte Martínez 

no Marca:41 Nunca posaría espida, son moi pudorosa.  O xornalista pregúntalle: 

 
38 “Tokyo 2020 suma 30,5 millones de espectadores en TVE y 1,2 millones en exclusiva en RTVE Play”, 
2021. RTVE.es. Recuperado en: https://www.rtve.es/rtve/20210809/305-millones-personas-viven-tokyo-
2020-rtve/2155860.shtml 
39 “CCOO denuncia al diario As ante el Instituto de la Mujer por utilización de estereotipos sexistas”, 
2017. El Confidencial digital. Recuperado en: 
https://www.elconfidencialdigital.com/articulo/medios/CCOO-As-Instituto-Mujer-
estereotipos/20170201220304084281.html 
40 Recuperado do Artigo 4.2. do documento.  
41 Marca (2010), pp. 20-22.  

https://www.rtve.es/rtve/20210809/305-millones-personas-viven-tokyo-2020-rtve/2155860.shtml
https://www.rtve.es/rtve/20210809/305-millones-personas-viven-tokyo-2020-rtve/2155860.shtml
https://www.elconfidencialdigital.com/articulo/medios/CCOO-As-Instituto-Mujer-estereotipos/20170201220304084281.html
https://www.elconfidencialdigital.com/articulo/medios/CCOO-As-Instituto-Mujer-estereotipos/20170201220304084281.html

Considérase sexy?, ao que Mayte responde: Gústame arregalarme cando teño algunha 

festa e poñerme vestiditos cortos con pantalóns axustados, a roupa que resalte é o que 

máis me gusta a min (Rojas, 2011: 93).  

No referente á linguaxe, volve a ser relevante cando indagamos sobre a estigmatización 

no xornalismo especializado en deporte. Neste caso, destaca o fenómeno da omisión. Isto 

ocorre cando empregamos termos sexuados en masculino: os adestradores non gañan 

apenas diñeiro. Neste caso, ao suprimir as adestradoras, a mente humana non percibe 

que tamén elas poden exercer esta profesión e, así mesmo, que tampouco elas gañan moito 

diñeiro (Gandarillas, Bartolomé, Gómez, Bengoechea, 2010).  

A tendencia a distinguir entre “deporte” e “deporte feminino” está enfocado dende unha 

perspectiva propia do androcentrismo no que se subordina a práctica deportiva das 

mulleres. Así mesmo, tamén se aprecian certos mecanismos erróneos en canto ao 

tratamento das imaxes que complementan as informacións, como é o caso do xornal AS 

en 2017, cando publicou o titular Ciclón Bouchard: victoria 6-0 y 6-4 con un atrevido 

modelito, acompañado dunha fotografía na que se destacaba o vestiario da deportista. E, 

a propósito do diario AS, recordemos que antes de ser denunciado sempre aparecían 

mulleres non deportistas, espidas e con pose erótica na súa contraportada.  

Este exemplo corrobora a reflexión de Rojas (2011, 91) sobre o xornalismo deportivo, 

pois afirma que non é solo obxecto de crítica pola asimetría existente entre o espazo que 

outorga ao home e que se deixa á muller. Indica que, con relativa asiduidade, verten 

contidos que se apartan do estritamente deportivo, aludindo ao físico, á maneira de vestir 

ou á vida familiar das mulleres deportistas. 

A todo isto debemos engadir que para que a unha muller se lle dedique unha páxina enteira 

do xornal, é preciso que o logro desta sexa bastante importante, unha esixencia moito 

menos imposta no caso do homes. A valoración dos éxitos femininos é notablemente 

inferior e, ademais, con frecuencia podemos atopar expresións valorativas desafortunadas 

ou vínculos coa conciliación familiar.  

O xornalismo deportivo aínda non sopesou moito sobre a idea de que cambiar este tipo 

de discriminacións incrementaría o número de lectoras neste ámbito. Afortunadamente, 

hoxe contamos cunha multitude de estudos académicos sobre xénero e deporte que 

permiten repensar sobre o presente do xornalismo deportivo (Loaiza, 2019:22).  

Mais se o número de audiencia feminina non incrementou é polo mero feito de que 

asiduamente aínda non se senten representadas. Cando isto se supere plenamente, o 

xornalismo deportivo orientarase cara unha dirección moito máis ética e igualitaria da 

que se atopa neste momento.  

Por último, no relativo aos altos cargos, é importante destacar o nome de Mari Carmen 

Izquierdo como a pioneira do xornalismo deportivo español. Foi a primeira presidenta da 

Asociación Española da Prensa Deportiva e mantivo o seu mandato durante dúas décadas. 

3.3.1.  Deporte feminino nos medios de comunicación en Galicia.  

Na practica deportiva, a primeira noticia sobre as mulleres publicada en Galicia que se 

coñeza ata o momento sería a publicada pola Gaceta de Galicia durante as festas de Carril 

no 1882; participaban Pepa Ramos, Montserrat e Maruja Abuín competindo en remo. 

(López, 2017:22).  

Nos séculos XIX e XX, a prensa galega imitaba as conveccións sociais da época e, polo 

tanto, eran reticentes a recoller informacións sobre mulleres que non realizasen  prácticas 

hixiénicas e boas para a saúde. 

As revistas ilustradas de finais de século XIX como Galicia Moderna, presentaban un 

patrón en tódalas súas publicacións. No caso desta revista, nos seus primeiros números 

nomeaba as diferentes seccións das páxinas. Por exemplo, a sección chamada Mujerío 

dirixíase a un público feminino onde os contidos que se abordan facían referencia a 

biografías da burguesía para difundir as murmuracións do momento. Tamén incluían 

novas sobre a educación para os fillos e outros contidos que nada tiñan que ver co deporte. 

E, logo, estaba a sección Sport de Galicia  dedicado aos homes. Estas etiquetas 

informativas desvirtuaban a figura da muller do interese deportivo.  

Outro xornal galego de inicios do século XX que imitaba este modo de facer xornalismo 

era Galicia Gráfica.  Neste caso, baixo a sección Nuestros encantiños, publicaban poemas 

machistas, onde só se falaba da beleza facial da muller fotografada para o medio. Tamén 

aparecen despeces deportivos -case sempre futbolísticos- e outras seccións como 

Mujeres, onde nalgunha ocasión facían referencia á muller coa expresión “sexo débil”.  

A percepción sobre o concepto do deporte comezou a cambiar en Galicia coa chegada da 

etapa moderna. Recordemos que en España o deporte comezou a ser un dereito legal en 

1978 e, en consecuencia, tamén os espazos xornalísticos iniciaron a tratalo como tal. 

Porén, debido ao fenómeno da futbolización masculina, o resto de deportes quedaron 

relegados e foron as autonomías as encargadas de cumprir ese exercicio do dereito 

constitucional e igualdade entre todos eles. Isto prolongouse ata os nosos días e coa 

reportaxe que vén a continuación corroboraremos esta afirmación.  

Na última década do século XX xa existían asociacións xornalísticas que respondían aos 

asuntos deportivos. Así, se analizamos o dicionario deportivo Quién es quién en el 

periodismo deportivo español de 1990 atoparemos tódolos asociados das diferentes 

provincias pertencentes á Asociación Española da Prensa Deportiva.  

Nesta ocasión, centrarémonos só na comunidade galega para avaliar a paridade de 

xornalistas en canto ao sexo en 1990. Así, atopamos na Coruña un total de 62 asociados, 

dos cales unha é muller: Irene Lamas Fuentes42. O número de asociados de Lugo descende 

a 14, dos cales dúas eran mulleres: María Teresa Castro Vázquez  e María José Fernández 

Azpeitie43.  

En Ourense, non se atopou ningunha muller nos oito asociados rexistrados44. Por último, 

en Pontevedra había un total de 22 asociados, sendo dúas mulleres: Ana. María Carragal 

García e María Xesús Fernández Díaz45. Polo tanto, poderemos concluír con que o 

número de persoas asociadas na prensa deportiva en 1990 non amosaba unha estampa de 

paridade.  

Atendendo ao estudo realizado no 2004 por Manuel García Ferrando e recollido no seu 

libro Hábitos deportivos en Galicia46, polo que se refire á variable do sexo, hai unha 

evidencia de que os homes practicaban máis deporte cas mulleres en Galicia. Un 42% dos 

homes practicaban un ou máis deportes fronte 24% de mulleres galegas que o facían.  

Non obstante, os datos recollidos no anuario estatal de 2020 indican que a comunidade 

galega representaba un 7,3% dos varóns deportistas de España e, en cambio, as mulleres 

galegas abranguían un 7,4% do total nacional. Polo tanto, a balanza entre número de 

mulleres e homes federados en 2020 non só se equilibrou en Galicia, senón que se 

superpuxo ás bases hexemónicas masculinas. Polo tanto, con toda estas información só 

nos falta por saber... Quen son elas?  

 
42 Recuperado en: pp. 125-129. 
43 Recuperado en: pp. 151-152. 
44 Recuperado en: pp. 199-200. 
45 Recuperado en: pp. 205-208. 
46 Ferrando, Arregui (2004), p. 28. 

4. Reportaxe  

Conclusións 

Cada deportista ten unha historia, unha experiencia. Os seus relatos invitan a reflexionar 

sobre se a igualdade está plenamente estendida. Iso xa o deixo para o grado de 

conformidade de cada quen. Non obstante, unha primeira afirmación que se pode extraer 

de todas elas é que nos órganos directivos deportivos queda moito por facer. Os primeiros 

pasos aínda son iso, prematuros.  

En canto á discriminación por xénero podemos dicir, en termos relativos, que comezan a 

verse os primeiros resultados positivos despois de anos de loita. Case todas foron 

absolutamente ben integradas nas súas disciplinas e non sufriron acoso de ningún tipo. O 

resultado da mostra é digno de aplaudir, aínda que coido que algún día suceda na 

totalidade dos casos. Agora ben, os estereotipos sociais fan inevitables comentarios, 

críticas e xuízos sobre as mulleres que se deben erradicar. As etiquetas existen para elas 

na maior parte das ocasión, mais descubrimos que tamén existe algunha para eles: na 

conversa con Iria Rivas reflexionamos sobre a vinculación que a sociedade establece entre 

un marchador coa súa orientación homosexual.  

Outros exemplos como os de masculinizar a unha muller por ter o dorso musculado ou 

facer noticia o traseiro dunha moza son aspectos que deberían estar superados. Malia isto, 

os resultados obtidos foron bastante positivos, pois todas tiveron unha traxectoria grata.  

Nas cifras de federados e federadas de 2021 aprécianse en que deportes se vencellan cos 

sexos. Desta maneira, nalgúns hai paridade entre ambos, polo que se pode dicir que neses 

o estereotipo está superado. Mais en moitos outros, a maioría son os deportes que 

practican as nosas protagonistas, aínda manteñen unha diferencia notable.  

Porén, a discriminación é evidente cando se analiza a o tratamento informativo entre os 

propios deportes. Todas as deportistas mencionan a palabra ‘desigualdade’ seguida de 

‘fútbol’. É unha realidade a eminencia que este deporte ten en España en relación con 

calquera outro. Así mesmo, a maioría das entrevistadas recomendan outros países nos que 

a discriminación non é tan desmedida.  

Incluso, varias delas coinciden nun país concreto: Alemaña. As que se desprazaron ata alí 

aseguran que a implicación e xestión das federacións alemás é impecable. Polo xeral, os 

territorios referentes para todas elas son os nórdicos, pois en todos hai un deporte rei, 

mais o recoñecemento é equitativo.  

Sobre o futuro laboral... mellor estudar. Dende que ingresaron nas súas respectivas 

actividades, a todas lles ensinaron o mesmo: deporte e estudar. Neste tipo de deportes non 

conciben a idea de poder vivir disto. Ofrecen alternativa como as de prepararse para 

adestradoras, clubs... pero xamais se lles baralla a posibilidade de vivir coma os 

futbolistas do noso país. Cómpre dicir que as disparidades salariais nos galardóns está 

superada para elas, pois ningunha sufriu nunca unha inxustiza deste tipo.  

Aos medios de comunicación tamén lles queda un longo camiño por percorrer para chegar 

a ofrecer igualdade informativa. Se ben a nivel autonómico os contidos sobre as 

deportistas nos deportes é aceptable en dixital, esa igualdade desvanecese cando se 

analizan as portadas dos mesmos. Ademais, o tratamento nacional sobre todos os contidos 

que non sexan olímpicos quedan reducidos a unha porcentaxe ínfima.  

Ademais, cabe salientar que diarios como Marca, Mundo Deportivo ou As son 

exclusivamente deportivos, polo que se agrava a situación. Os valores noticia destes 

diarios brillan pola súa ausencia cando atopamos en portada un titular facendo referencia 

a un encontro futbolístico que aínda non se disputou e non o dunha deportista española 

que está gañando un mundial de salvamento e socorrismo.  

A falta de retransmisións en condicións axeitadas tamén impulsan o descoñecemento 

social por estes deportes. Moitas delas aseguran que, se chegasen a verse na televisión da 

mesma maneira ca o fútbol, o número de seguidores dos demais sería similar.  

A esixencia profesional á que están sometidas estas deportistas motivounas a todas elas, 

sen excepción, a buscar axuda para a saúde mental. Os motivos polos que cada unha 

chegou a esa conclusión son máis persoais, pero se algo se puxeron todas de acordo é en 

que é fundamental traballala sempre. Así, compañeiras como Lúa Piñeiro xa están 

facendo historia deportiva integrando no seu club a figura dun psicólogo deportivo que 

traballa cos nenos e nenas taekwondistas.  

De feito, todas elas coincidiron na seguinte frase: “Se a cabeza non está ben, non se 

conseguen os obxectivos”. As expertas falaron claramente sobre este tema e dixeron que 

o corpo físico debe estar en harmonía coa saúde mental, do contrario os resultados nunca 

serán bos.  

Cada unha delas garda unha pequena historia de anécdotas que fan que as súas vivencias 

sexan únicas. As deportistas defenden os seus dereitos como mulleres e reivindican a 

necesidade de máis recoñecemento para poder seguir crecendo. Os  deportes non deberían 

ser rivais e, moito menos, estar burocratizados. Por iso, todas elas agardan por un futuro 

aínda máis igual para que as futuras xeracións poidan cerrar esta etapa de transición cara 

a igualdade.  

